
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ބއަްދަލވުުން ފަށާނަން. މވިަގުތު ކޮމިޓީއަށް ވަޑައިގެން ތިއްބެވީ، މާފަންނު ވަނަ    18`. އިޤުތިޞާދީ ކޮމިޓީގެ  

މެދު ދާއިރާގެ އިއްޒަތްތެރި މެންބަރު އިބްރާހީމް ރަޝީދު. މވާަށު ދާއިރާގެ އިއްޒަތްތެރި މެންބަރު މުޙއަްމަދު ސަޢީދު.  

ޅުގަނޑުގެ އިތުރުން ޓީމްސް މެދވުެރިކޮށް ނިލަންދޫ ދާއިރާގެ އއިްޒަތްތެރި މެންބަރު ޢަބްދުލމްުޙްސިން ޙަމީދު. އަދި އަ

މއިަދު ކޮމިޓީއާ ގުޅިވަޑައިގެން އެބަ ތިއްބެވި ތިނަދޫ އުތުރު ދާއިރާގެ މެންބަރު ޢަބްދުލް މުޣުނީ. މަތވިެރި ދާއިރާގެ  

މެން  އިއްޒަތްތެރި މެންބަރު ޙަސަން ޒަރީރު. މިލަންދޫ ދާއިރާގެ އިއްޒަތްތެރި މެންބަރު ޢަލީ ރިޟާ. މއިަދު އަޅުގަނޑު

އެޖެންޑާ ކޮށްފައި މއިޮތީ ފުރަތަމަ ކަމަކަށް، ޤުދުތަރީ ކާރިޘާތަކުގެ ސަބަބުން ދަނޑުވެރިންނަށް ލިބޭ ގެއްލުންތަކެއް  

އެކަށީގެންވާ ބަދަލެއް ލިބޭނެ އިންޝުއަރެންސް ނޒިާމެއް އޮތުމަކީ މުހިންމު ކަމެއް ކަމަށް ވެފއަި، ރަނގަޅު ހަރުދަނާ 

)ތިނެއް( މަސް ދވުަހުގެ ތެރޭގައި މިނިސްޓްރީ އޮފް ފިޝަރޒީް   3ކަތް ކުރއިަށް އޮތް  ނޒިާމެއް އެކުލަވާލުމުގެ މަސައް 

މެރިން ރިސޯސެސް އެންޑް އެގްރިކަލްޗަރ ފުރިހަމަ ކުރުމަށާއި އަދި މިކަން ކޮމިޓީން ބެއްލވެުމަށް މޭ މަހުގެ ތެރޭގައި 

ގެއްލު ލިބުނު  ކްލއަިމެޓް ގަދަވަޔާއެކު ރއާްޖޭގައި ކުރި ވއިްސާރައިގައި ރަށްތަކަށް  ންތައް އެންވަޔަރަންމަންޓު އެންޑް 

ޗޭންޖު ކޮމިޓީން ދިރާސާކޮށް ނިންމި ގޮތުގެ ރިޕޯޓުގައި ހުށަހަޅއުްވައިވާތީ، އެކަން ދަންނވަައި ރައްޔިތުންގެ މަޖިލީހުގެ 

ޖުލައި   ދިރާސާކުރުމ2020ަރައީސަށް  އިތުރަށް  މިކަން  ކޮމިޓއީަށް  މި  ގުޅިގެން  ސިޓީއަކާ  ފޮނވުާފއަިވާ  ށް ގައި 

ކޮމިޓީން   ޗޭންޖު  ކްލައިމެޓް  އެންޑް  އެނވްަޔަރަންމަންޓް  ނިންމުމަށް  ގޮތެއް  ގުޅޭގޮތުން  ކަމާ  މި  ފޮނވުާފއަިވާތީ، 

ކުރެއްވި މަސައްކަތެއް. އެ ބޭފުޅުން ކުރއެްވި މަސައްކަތަކަށްފަހު އެބޭފުޅުން މަޖިލހީުގެ ރައީސަށް ފޮނުވާފައި މއިޮތީ  

 ނިންމުންތަކެއް ނިންމުމަށް. އެގޮތުން، ރިޔާސަތުން އަޅުގަނޑުމެންނަށް މި އޮތީ  މިކަމާ ގުޅޭގޮތުން މި ކޮމިޓީގެ އިތުރު

ގޮތެއް   ދެކވެަޑައިގަންނަވާ  ދޭތެރޭ  ކަމާ  މި  މެންބަރުން  އިއޒްަތްތެރި  އެހެނވްީމާ،  ފޮނއުވްާފަ.  ކޮމިޓއީަށް  މި 

ފުރަތމަަ  ހާމަކުރުމަށް އަޅުގަނޑު ފުރުޞަތު އަރވުާނަން. އެގޮތުން މާފަންނު މެދު ދާއިރާގެ އި އްޒަތްތެރި މެންބަރަށް 

 ފުރުޞަތު.

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

 މުޤައްރިރު. އަޅުގަނޑުގެ ފުރުޞަތު ވެސް ނޯޓުކޮށްލައްވާ! 

 

  ރިޔާސަތުން ވާހަކަދެއްކެވުން:

އުތުރު   ތިނަދޫ  އަރވުާނީ  ފުރުޞަތު  ފުރަތަމަ  އަޅުގަނޑު  މެންބަރު އެހެނވްީމާ،  އިއްޒަތްތެރި  ދާއިރާގެ 

 ޢަބްދުލްމުޣުނއީަށް.  

 

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

ގޮތުގައި   ރެކޮމެންޑޭޝަނެއްގެ  ނިންމުމުގައި  ނިންމި  ތި  ކޮމިޓީން  އެނވްަޔަރަންމަންޓު  މުޤައްރިރު.  ޝުކުރއިްޔާ 

އަޅުގަނޑު ގަބޫލުކުރަނީ ތިކަން ފާހަގަކޮށްފައި އޮތީ. އަދި އެކަން ކުރުން ދެން އެ ރިޕޯޓުގައި ފާހަގަކޮށްފައި އޮތުމާ  

ލި މއިޮތީ  މައްސަލަ  އެ  ކޮމިޓއީަށް  މި  މި އެއްކޮށް  އިޤުތިޞާދުގައި  ރާއްޖޭގެ  ގަބޫލުކުރަނީ  ވެސް  އަޅުގަނޑު  ބިފަ. 

އަޅުގަނޑުމެންގެ   ހާލަތުގައި  ފުރަތަމަ  އެންމެ  ހާލަތުގއަި،  ކޮވިޑު  މިދިޔަ  ޚާއްޞަކޮށް  މަސްވެރިކަމާއި،  ވަގުތަށް 

ހާލަ ތިބި  ނުކުރެވި  މުޢާމަލާތެއް  ފައިސާގެ  އއެވްެސްކަހަލަ  އަޅުގަނޑުމެންނަށް  ދަށވްެ،  ޤއަުމުގެ  ޓޫރޒިަމް  ތުގއަި، 

ޤއަުމު  މި  ފަރާތުން  ދަނޑުވެރިންގެ  މަސްވެރިންނާއި  އަޅުގަނޑުމެން  ވެސް  ހާލަތުގައި  ދަށް  އެންމެ  އިޤުތިޞާދު 

ހުއްޓާނުލައި ކުރިއަށް ގެންދަން އެ ލިބުނު ސަޕޯޓު އަޅުގަނޑުމެން އެބަޖެހޭ ބަލއަިގަންނަން. އެއީ އަޅުގަނޑުމެންނަށް  

އަ ކަމއެްކަން  މުހިންމު  އެއީ  ކިހާ  އެނގުނު  އަޅުގަނޑުމެންނަށް  ހާލަތުގއަި.  އެ  ދިޔަ  ފާހަގަވެގެން  ޅުގަނޑުމެންނަށް 

އެހެންކަމުން،  ނޫންކަން.  ކަމެއް  ބޭއްވޭނެ  ދޫކޮށްލާފައި  އަޅުގަނޑުމެންނަށް  އެއީ  ދަނޑުވެރިކަން  މަސވްެރިކަމާއި 

އެ ވެސް،  ދަނޑުވެރިންނަށް  ވެސް  މަސްވެރިންނަށް  ގަބޫލުކުރަނީ  ވެސް  މއަްސަލައަކީ އަޅުގަނޑު  މއިަދުގެ  ކަމަކު 

ދަނޑުވެރިންނަށް ޚއާްޞަކޮށް މި ކޮށްފައި އޮތް ކަމުގައި ވިޔަސް، އަޅުގަނޑު މި ދެބައި އއެްކޮށް ކުރއިަށް ގެންގޮސް  

ޚާއްޞަ   ނޒިާމއެް،  އިން  އިންޝުއަރެންސް  ދަނޑުވެރިންނަށް  މަސްވެރިންނާއި  މީހުންނަށް،  ދެބައި  މި 

މަސް ނިޒާމއެް،  ފަހަރުތަކަށް އިންޝުއަރެންސް  އުޅަނދު  ނޫނީ  އޮޑިފަހަރުތަކަށް،  މަސވްެރި  މިހާރު  މީހއާަށް  ވެރި 

ޕެންޝަން   މީހާ  ނޯވޭ.  ވެސް  ގޮތެއް  ކުރެވޭ  އިންޝުއަރެންސް  މީހާ  އެކަމަކު  ކަހަލަ ސްކީމްތަކެއް.  އެކި  އެބަހުރޭ 

މަ މި މއަްސަލައިގެ ތި ކަމުގައި  ސްކީމުގައި ބައިވެރި ކުރެވޭނެ ގޮތެއް ވެސް ނޯވޭ. އެހެންކަމުން، އަޅުގަނޑު ވެސް ހަ

އަޅުގަނޑު ތާއީދުކުރާ ކަމެއް ޚއާްޞަކޮށް މަސްވެރިންނާއި ދަނޑުވެރިން، އަދި އޭގެއިތުރަށް ދަނޑވުެރި މީހާގެ ދަނޑު  

ޙިމާޔަތްކުރަން.   ވެސް  ދަނޑު  ދަނޑވުެރިޔާގެ  ފަދއަިން  ޙިމާޔަތްކުރާ  އަޅުގަނޑުމެން  ކަނޑުތައް  މަސް  އެބަޖެހޭ 

އަޅުގަނޑުމެންގެ    ޙިމާޔަތްކޮށްގެން ނަމވަެސް  މަދުން  އަރައިގަނވެުނީ.  ވެސް  ހާލަތއެްގައި  މިފަދަ  އަޅުގަނޑުމެންނަށް 

ތެރޭގައި ރަނގަޅު ފެންވަރުގައި އެކަން ކުރަމުން ދިޔަ ފަރާތތްަކުގެ އެހީތެރިކަމާއެކު. އެހެންކަމުން، އަޅުގަނޑު އެދެނީ 

ގޮތުގައި ކޮންމެ ސްކީމެއްގައި  ހަމަ އެ ފަރާތްތަކުގެ ދަނޑުތައް އެ ބުނާ ފެންވަރެއްގަ  ގަބޫލުކުރާ  އި، އެ އަޅުގަނޑު 

މަސައްކަތް   ދަނޑުތަކުގެ  އެ  ހެއްދި،  ދަނޑުތައް  އެ  ފެންވަރުގައި  އެ  ފެންވަރެއް.  ވަކި  ގަބޫލުކުރާ  ހުންނާނެ  ވެސް 

އެހީތެ ފަރާތްތަކުން  ކަމާބެހޭ  އަދި  ސަރުކާރުންނާއި  ޓަކައި  ކުރުމަށް  އެކަން  އަދި  ދަނޑުތައް،  ރިކަން ކުރެވޭ 

ހަމަޖއެްސުމަކީ  ނޒިާމެއް  އިންޝުއަރެންސް  ރަނގަޅު  ވިޔަފާރިތަކަށް  އެފަދަ  ދަނޑުތަކއާި،  އެފަދަ  ދިނުމަށްފަހު، 

މަސް ދވުަސް ތެރޭގައި އެ ކުރަން އޮތް އޮތުން އެއީ އަޅުގަނޑު ވެސް    3ކޮންމެހެން ވެސް ކުރަންޖެހޭ ކަމެއް. އަދި  

އެކަން   ގޮތުގައި  ގަބޫލުކުރާ  އެ  3ހަމަ  ވެސް މަސް،  އެކަމަކު  ނުކުރވެިދާނެ.  ފަހަރއެްގައި  ބުނާގޮތުން  އެހެން  އީ 

އަޅުގަނޑުމެން   ކުރވެޭނީ  ކަމެއް  މިފަދަ  އަވަހަކަށްތޯ  ކިހާ  ވާހަކަދައްކައިގެން  މިނިސްޓްރީއާ  ފިޝަރީޒް 

ދަނޑުވެރިޔާއަށް  އޮޅުންފިލވުުމަށްފަހު، ވީހވާެސް އަވަހަކަށް އެ ފަދަ ނޒިާމެއް ގއާިމުކޮށް، ދަނޑުވެރިޔާ ޙިމާޔަތްކޮށް،  

އިންޝުއަރެންސް ސްކީމު ހަމަޖެއްސުމަކީ އަޅުގަނޑު ވެސް ހަމަ އެދޭކަމެއް ކަމުގައި ފާހަގަކޮށް އަދި އެކަން ކުރުމަށް 

މަސައްކަތްކުރުމަށް  ޓަކައި  ކުރުމަށް  މިނިސްޓްރއީާއެއްކޮށް  ފިޝަރީޒް  މަސައްކަތެއް  ކުރަންޖެހޭ  ކޮމިޓީން  މި  ޓަކައި 

 ޝުކުރިއްޔާ މުޤައްރިރު.   އަޅުގަނޑު ހުށަހަޅާލަން.

 

 ރިޔާސަތުން ވާހަކަދެއްކެވުން:

ގުޅިގެންނާ  ކަމާ  މި  ތިބޭފުޅުންނށަް،  ދަންނަވާލަން  އިތުރަށް  ހަމަ  އަޅުގަނޑު  މެންބަރު.  އިއޒްަތްތެރި  ޝުކުރިއްޔާ 

އިއްޒަތްތެރި   އޮތް މަޢުލޫމާތު، ނޫނީ ޕޭޕަރއެް  މިނިސްޓްރީން އެކުލަވާލާފައި  އެކުގައި ފިޝަރީޒް  މެންބަރުންގެ ވެސް 

އިތުރަށް   އަޅުގަނޑުމެން  މީގެ،  މއިޮތީ  މިހާރު  ހިތުން  އަޅުގަނޑު  އެހެނވްީމާ،  މިހާރު.  އޮންނާނެ  ފައިލްކޮޅުތަކުގައި 

މީގައި މިއޮތީ ކޮން ވާހަކަތަކެއްތޯ ދެނެގަތުމަށްފަހު ކުރިއަށް ދއިުން ރަނގަޅު ކަމުގައިހެން ހވީަނީ. އަޅުގަނޑު އޮފް  

ކޮންމވެެސް ރކެޯޑުގައި  މެންބަރުން   ދަ  ރކެޯޑުގައި  ދަ  )އޮފް  އިހަށް.  މަޝްވަރާކޮށްލާނީ  ކަމާ  މި  ވަރަކަށް 

މެދުވެރިކޮށް  ޓީމްސް  އަދި  ދާއިރާގެ  އުތުރު  ތިނަދޫ  އަޅުގަނޑުމެނގެ  މެންބަރު،  އިއްޒަތްތެރި  މަޝްވަރާކުރެއްވުން( 

މި އެކުލަވާލާފއަި، ފޮނުވާފައި އޮތް   ބއަިވެރިވެވަޑައިގެން ތިއްބެވި ބޭފުޅުންނަށް ވެސް ވަޓްސްއަޕް ގްރޫޕުން ފެންނާނެ

ކަރުދާސް އިނގޭތޯ. އެ ކަރުދާހާ ދޭތެރޭގައި އަޅުގަނޑުމެން މަޝްވަރާކުރުން މއިަދު މައިގަނޑު ގޮތެއްގައި މި އޮތީ.  

އެހެނވްީމާ، އަޅުގަނޑު ހިތުން ތިބޭފުޅުން މއިަށް އިތުރަށް އަހުލުވެރިވެ، ތއަްޔާރުވުން އެއީ މުހިންމު ކަމަކަށް ވެސް 

އިތުރަށް  ވެ އޭތި  ބޭފުޅުންނަށް  ތި  ނޫޅޭނަން.  ނިންމާކަށް  ގޮތެއް  ކުއްލިއަކަށް  މއިަދަށް  މއިަދުން  އަޅުގަނޑު  ދާނެ. 

މަޝވްަރާކޮށް   ވަރަކަށް  ކޮންމެވެސް  މއިަދު  އެހެންނަމވަެސް،  އަރވުާނަން.  ވެސް  ވަގުތުކޮޅެއް  މުރާޖަޢާކޮށްލުމުގެ 

 ރާގެ އިއޒްަތްތެރި މެންބަރަށް ފުރުޞަތު އަރވުާނަން މިވަގުތު. ކުރއިަށް ގެންދާނީ. އެގޮތުން، މާފަންނު މެދު ދއާި

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ބަދަލެއް   އެކަށީގެންވާ  ގެއްލުން،  ލިބޭ  ދަނޑުވެރިންނަށް  ސަބަބުން  ކާރިޘާގެ  ޤުދުރަތީ  ހުށަހެޅިފއަިވާ  މިހާރު  އާދެ! 

ސް ނިޒާމެއް އޮތުމަކީ މުހިންމު ކަމެއް ކަމަށް މީގައި ބަޔާންކުރަނީ. އެއީ އެންމެ މުހިންމު އެއް  ލިބޭނެ އިންޝުއަރެން

ވެސް،   މަސއަްކަތްތައް  އެހެނިހެން  ގުޅޭ  އެއާ  އަދި  ނުވަތަ  ދަނޑެއް  ގޮވާންކުރާ  އެއީ  އިނގޭތޯ.  ކަންތައް 

ކުން ކުރާ ކަމެއް. އެހެންނަމވަެސް، ހަމަ ދަނޑވުެރިކަމުގެ އެހެން މަސައްކަތުގައި ވެސް އެއީ އެތަށް ބުރަ މަސައްކަތަ

އަދި  ގއެްލި  ސަބަބުން  ކަމއެްގެ  މިކަހަލަ  ބޑޮުވެ  ލޮނު  ބޮޑވުެ،  ދިޔވަަރު  ނވުަތަ  ރޯޅިއެއް  ވަގުތުކޮޅެއްގައި  ކުޑަ 

އެހެނިހެން ބަލިތަކުގެ ސަބަބުން ވެސް ގއެްލޭ. ދުނިޔޭގެ އެހެން ޤއަުމުތަކުގައި އޮވޭ އެގްރިކަލްޗަރ އިންޝުއަރެންސް  

ންފުނިތައް ނަމުގައި ރަޖިސްޓަރީކޮށްފަ. ރއާްޖޭގައި އެއެއް ނޯވޭ. ދެން، ރާއްޖޭގައި މިހާރު އިންޝުއަރެންސް ނޒިާމު  ކު

ދީގެން   ސަބްސިޑީސް  ސަރުކާރުން  ހަދއަިގެން  ސްކީމް  ނިޒާމު  މި  އެކަމަކު  ގޮތަކަށް.  އެހެންކަހަލަ  ވަރަށް  އޮތީ 

ޅު ގޮތަކީ، އެގްރިކަލްޗަރ ކުންފުނިތއަް، މިސާލަކަށް އެ ޚިދުމަތް ދޭ މިކަންތައްތައް ކުރުމަށް ވުރެ މީގެ އެންމެ ރަނގަ 

ކުންފުނިތަކަށް އެ ކަމުގައި ކުރއިަށް ދވެޭނެ، އިންޝުއަރެންސް ވިޔަފާރި ކުރާ ފަރާތްތަކުން މި އެގްރިކަލްޗަރ ހެއްދި 

ގޮތަ ވާ  ހަވާލުވީމާ  ވުޒާރާއަކާ  ނޒިާމއެް،  އިންޝުއަރކުރެވޭނެ  ދަނޑުތައް  ހއަްދާ  ކޮރަޕްޝަނަށް ތަކެތި،  ވަރަށް  ކީ 

އެގްރިކަލްޗަރ   ހުރޭ  ވެސް  އިންޑިއާގަ  ކުންފުނިތަކެއް.  ވިޔަފާރިކުރާ  ވިޔަފާރިއެއް.  އިންޝުއަރެންސްއަކީ  ދަނީ. 

ކުންފުންޏެއް. އެގްރިކަލްޗަރ އިންޝުއަރެންސް ކޮމްޕެނީތައް އޮވޭ ބއަިވަރު. ޗއަިނާގައި ވެސް އޮވޭ ބައިވަރު. އެގްރި  

ދިޔައިން އެގްރި ކުންފުންޏަކަށް ޗައިނާގެ. އަޅުގަނޑު ދިޔައީ އެއްހާސް ޑޮލަރުގެ ޓްރެވެލްސް  އަޅުގަނޑު  ؛ ކުންފުނި

އެއީ   ލާރި.  ދިން  މާރުކޮށްފައި  ވެސް  ދއެްކީމަ  އައި.ޑީ.ކާޑު  އަޅުގަނޑުގެ  ދއެްކީ،  އަޅުގަނޑު  ހިފައިގެން.  ޗެކެއް 

ހިސާބުގައި. އެހެންވީމާ، އެގްރި ބޭންކުތަކާއި    2007ބއެިޖިނއްިން. އެއީ މީގެ ގާތްގަނޑަކަށް އަޅުގަނޑު ހަނދާނވްަނީ  

ކީއްވެބާއޭ   މއިޮތީ  ފަހަތުގައި  މިހާ  ރއާްޖޭގައި  އޮންނައިރުގައި  އެއްޗެހި  ކުންފުނިތަކާ  އެގްރި  އިންޝުއަރެންސް 

ންމެ  އަޅުގަނޑު ސުވާލުކުރަން. ޙަޤީޤަތުގައި މިއީ މާ ކުރީގައި ކުރަންޖެހޭ ކަމެއް. އެފް.އޭ.އއޯިން ތަކުރާރުކޮށް ބުނޭ ކޮ

އަހަރެއްގައި ވެސް ބަޖެޓު ފާސްކުރާއިރުގައި އެގްރިކަލްޗަރއަށް ހޭދަކުރވާަރު ބަޖެޓުގައި ޖަހާށޭ އިތުރަށް. ޖެހމީާ މި ވާ 

ގޮތަކީ ޖަހާ ރުފިޔާއަކަށް ޑޮލަރެއް ދެއޭ. މި ޤައުމަކަށް ނޭނގެއޭ އެކަމެއް. އަޅުގަނޑު ތަކުރާރުކޮށް ކުރީ މަޖިލީހުގައި  

އެގް ޖަހާބަލާށޭ.  ވަރެއް  ކިޔަން  މވިެނި  ސަރުކާރުން  ރުފިޔއާަކަށް،  ޖަހާ  ސެކިއުރިޓީއަށް  ފުޑް  ރިކަލްޗަރއަށް 

ހޭދަކުރާނަމޭ ބުނެފައި ޖަހާ ރުފިޔއާަކަށް އެފް.އޭއިން ޑޮލަރެއް ދެއޭ. ނޭނގޭ ނަގާކަށް. ނޭނގޭ ނަގާކަށް. ކުރީ ފަހަރު،  

އުހު ބުނީ  ޖެހމީާ  އަޅުގަނޑު  ވެސް  ފަހަރއެްގައި  ކުރީ  ނޫން.  ފަހަރަކު  ކަމަކުނުދާނެއޭ މި  ޖެހމީަ  ތިހެން  ނ 

އެހާބޮޑު އެފް.އޭ.އޯ  ؛ އެގްރިކަލްޗަރއަށް  އެހެނވްީމާ  ވާހަކަ.  ދަނޑވުެރިކަމުގެ  ދއަްކަނީ  މި  ދވިެހިރއާްޖޭގެ 

މި  ދަނޑވުެރިކަމަށް.  އެބައޮތް  އެފް.އޭ.އޯއަށް  ލާރި  ބައިވަރު  ބައިވަރު  ވަރަށް  އެބއަޮތް  ދުނިޔޭގެ  ތަންތަނުންނއާި، 

މއިުޅެނީ. ޙަޤީޤަތުގައި ނަގަން ނޭގިގެން މި އުޅެނީ. މިހާރު އަޅުގަނޑުމެން މި ކުރަނީ އެ ކަންތއަް.    ނަގަން ނޭގިގެން

މި ނިމިދިޔަ ސަރުކާރުގައި ވެސް އެންމެ ބޮޑު މއަްސަލައަކީ އަދި އޭގެ ކުރީ ސަރުކާރުގައި ވެސް މި ދަނޑުވެރިކަން 

ގައި އުދަލި ހިފައިގެން ވަޅުޖަހއަިގެން މިއީ އެ ޒަމާނެއް  ކުރަން ނޭގުން. އޭގެ ކުރީގައި ފަލަމަޑި ހއަްދަން ގިފިލިތެރޭ 

ނޫން. މިއީ މޮޑަރން އެގްރިކަލްޗަރ ޒަމާން. ވަރޓިކަލް ޒަމާން. ވަރޓިކަލް އެގްރިކަލްޗަރ ޒަމާން. އެހެންވީމާ، މި  

އަޅު ހުށަހަޅަން  އަޅުގަނޑު  ކުންފުނިތއަް،  އިންޝުއަރެންސް  ޒަމާނުގެ  މި  ގޮތަށް  އެކަށީގެންވާ  ގަނޑުމެން ޒަމާނަށް 

ދވެޭނެ  ޚިދުމަތް  ދވެޭނެ.  ޚިދުމަތް  ކަންތައް  މި  ރާއްޖޭގެ  ބއަްދަލުކުރަން.  ކުންފުނިތަކާ  އިންޝުއަރެންސް 

އެއީ  ނުނިއްޔާ  ގެންގޮސްގެން  ކުރިއަށް  ކުންފުނިތައް  އިންޝުއަރެންސް  ރއާްޖޭގެ  އަޅުގަނޑުމެން  އެގްރިކަލޗްަރ، 

އް އުފެދޭ. ޚއާްޞަކޮށް އެގްރި ބޭންކއާި، އެގްރި ބޭންކުތަކާއި، މުޅި އަތޮޅުތަކުގައި ވެސް އިންޝުއަރެންސް ކުންފުނިތަ

އަޅުގަނޑު  އެހެނވްީމާ،  މެރިކަލްޗަރ.  ޚާއްޞަކޮށް  ކުންފުނިތައް.  އންޝުއަރެންސް  އެގްރިކަލްޗަރ  އަދި  ރއާްޖޭގައި 

ގޮވައިގެން ކުރއިަ ށް ދވެެން އޮތީ ކޮން ހުށަހަޅަން އިންޝުއަރެންސް ކުންފުނިތަކާ އއެްކޮށް މި ކަމުގައި ރައްޔިތުން 

ރުފިޔާ.  ޖަހަންޖެހޭނީ  ބަޖެޓުގައި  ލިބެން.  ފއަިސާ  އެބައޮތް  އަޅުގަނޑުމެންނަށް  މެދުވެރިކޮށް  އެފް.އޭ.އޯ  ގޮތަކަށްތޯ. 

ރުފިޔއާަކަށް ޑޮލަރެއް. އެފް.އޭ.އޯގައި އެބަހުރި ފއަިސާ. ތަކުރާރުކޮށް އެބަހުރި. މިހާރު އެޕލްައި ކުރއިަސް ލިބޭ ގޮތަށް  

އެހެ އީހުރީ.  މިކޮޅުން  އަޅުގަނޑުމެން  ގުޅައިގެން  އިތުރަށް  ވެސް  އެފް.އޭ.އޯއާ  އެދެން  އަޅުގަނޑު  މެއިލް -ނވްީމާ، 

ފޮނވުައިގެން ރައްޔިތުންގެ މަޖިލިސް އެފް.އޭ.އޯ ދެކޭ ގޮތެއް، އަޅުގަނޑުމެން މި މަޖިލީހުގައި އޮންނާނެ ބާރު ދީފައި  

ކޮބައިތޯ  ކޮމިޓީން.  މި  ލިޔެފައި  އެފް.އޭ.އޯއަށް  އެގްރިކަލްޗަރ    ސީދާ  ހަދާ  ދވިެހިރާއްޖޭގައި  އަޅުގަނޑުމެން 

ސަރުކާރު   ކޮބައިތޯ  އަދަދަކީ  އެއްޗަކީ،  ލިބޭނެ  ޖަހަފިއްޔާ  ބަޖެޓުގައި  އޮތް،  ކުންފުނިތަކަށް  އިންޝުއަރެންސް 

އަދި  ހުށަހަޅަން.  އަޅުގަނޑު  އޮޅުންފިލވުަން  މި  އަޅުގަނޑުމެން  ޖަހައިގެން  އެފް.އޭ.އޯ  ނަމވަެސް.    މެދވުެރިކޮށް 

ހުށަހަޅަން.  އަޅުގަނޑު  ސާފުކޮށްލަން  ސިޓއީަކުން  ބަހެއް  މިކަމާ  ވެސް  މިނިސްޓްރީގެ  އެގްރިކަލްޗަރ  އެއާއެއްކޮށް 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

އެ   ކަމަށް  މި  މިނިސްޓްރީން  އެގްރިކަލްޗަރ  ހިތުން  އަޅުގަނޑު  މެންބަރު.  އިއޒްަތްތެރި  ބޭފުޅުންގެ  ޝުކުރިއްޔާ 

ތަސއަްވުރެއް އޮތީމާ އެކުލަވާލާފައި އޮތް ކަރުދާހެއް އެބައޮތް. މި ކަރުދާހުގައި އޮތް އެއްޗެއް ބައްލަވާލައްވާފައި އެއަށް 

އެރީ   ހިތަށް  އަޅުގަނޑު  ވެސް  ދެންނވުުން  ހޯދަން  މަޢުލޫމާތު  އިތުރު  ފަރާތްތަކުން  އެކިއެކި  ރިޢާޔަތްކޮށް 

 ޅުގަނޑު މާވަށު ދާއިރާގެ އިއްޒަތްތެރި މެންބަރަށް ފުރުޞަތު އަރވުަން. ބުއްދިވެރިވެދާނޭ ފަހަރުގައި. އަ 

 

 މާވަށު ދާއިރާގެ މެންބަރު މުޙއަްމަދު ސަޢީދު ވާހަކަދއެްކެވުން:

އާދެ! ޝުކުރިއްޔާ އިއްޒަތްތެރި މުޤައްރިރު. އަޅުގަނޑު ދެންމެ އިއްޒަތްތެރި މެންބަރު އިބްރާހީމް ރަޝީދު އެ ވިދާޅުވި  

ގާނޫނުވާހަކަފުޅުތަކުގެ މަސްވެރިކަމުގެ  މިތާ  ކަމަކީ،  އެއް  ފާހަގަކޮށްލާނަން.  އަޅުގަނޑު  ކަމެއް  ދެ  ބިލު  ؛   އެ 

މުހިނމްު   ވަރަށް  ހޭދަކޮށް،  ވަގުތުތަކެއް  ގިނަ  ވަރަށް  ކޮމިޓީން  އިޤުތިޞާދީ  އަޅުގަނޑުމެން  ދިރާސާކުރަމުންދިޔއަިރު 

ހަނދުމަ ތެރޭގައި  އޭގެ  ކުރިން.  އަޅުގަނޑުމެން  ހުށަހެޅުމއެް  މަސއަްކަތްތަކެއް  ހުށަހެޅި  އަޅުގަނޑު  ހުނންާނެ  ފުޅު 

އެ   ޓަކައި.  ގއާިމުކުރުމަށް  ރއާްޖޭގައި  ބޭންކެއް  އެގްރިކަލްޗަރ  ފިޝް  އެގްރޯ،  އެއީ  ދިޔަ.  ފާސވްެގެންވެސް 

އެހެނވްީމާ،  ފެށުމަށވްާނީ.  ނޒިާމއެްގެ  ކަހަލަ  މި  އަސްލުގައި  އެއީ  ރަޝީދު.  އިބްރާހީމް  ވިދާޅުވީ  އެ  ވާހަކަފުޅުތައް 

ބަދަލއެް އަ ބޮޑު  ހދެުން މީގެ ވަރަށް  ޙަޤީޤަތަކަށް  ފާސްވެފައި އޮތް އޮތުން  ހުށަހެޅުން  ހުށަހެޅުން، އަދި  ޅުގަނޑުގެ 

އައިސްގެން ދާނެ. ދެން، މިއާއެކު ދވެަނަ ކަމަކަށް މި އޮތީ، ސަރުކާރުން މި އޮތީ ޕޭޕަރެއް ފޮނވުާފަ. މި ޕޭޕަރަށް 

ޓަކައި އިންޝުއަރެންސް  އިތުރަށް ކުރވެިދާނެ ކަމއެްތޯ، ޔަޤީން ކަށަ ވަރު ކުރވެޭނެ. ކުރަން ހަދާނެ ގޮތެއް ހޯދުމަށް 

އެކަން  ފުރުޞަތުގައި  މި  ތާއީދުކުރާތީ،  ހުށަހެޅުމަށް  އެ  އަޅުގަނޑު  ބޮޑަށް  ވަރަށް  ހަމަ  ގެނއަުން  ކުންފުނިތައް 

ރަޝީދު އިބްރާހީމް  އެހެންވީމާ،  އިނގޭތޯ.  ހިފީ  ފުރުޞަތު  މި  ބޭނުން  އަޅުގަނޑު  ހުށަހެޅުމަށް ހާމަކޮށްލަން  ގެ 

 އަޅުގަނޑު ތއާީދު އަޅުގަނޑު. 

 

 ރިޔާސަތުން ވާހަކަދެއްކެވުން:

ކަންތައް  ބޭންކުގެ  ފހާަގަކުރއެްވި  ތި  މެންބަރު  އއިޒްަތްތެރި  ދެންމެ  މެންބަރު.  އިއޒްަތްތެރި  ޝުކުރިއްޔާ  އާދެ! 

ހިތުން.   އަޅުގަނޑު  އިނގޭތޯ  އިނީ  ގޮސްފައި  އުނިވެގެން  އެ  ތެރޭގައި  އިޞްލާޙުތަކުގެ  ހުށަހެޅުނު  ފްލޯރއަށް 

އަދި. ދެން، މިހާރު ހުށަހެޅި ތއާީދު ވެސް ލިބިފައި އެބައޮތް  އެހެނވްީމާ، އޭތި އަޅުގަނޑު ކަށވަަރު ވެސް ކޮށްލާނަން  

މާފަންނު މދެު ދާއިރާގެ އއިޒްަތްތެރި މެންބަރު އަދި މވާަށު ދާއިރާގެ އިއޒްަތްތެރި މެންބަރު ތއާީދުކުރައްވާފައި މިކަމާ 

ހާޒިރުކުރަންޖެހޭ ފަރާތްތައް ގުޅުންހުރި ބއަެއް ފަރާތްތަކާ އެކުގައި އަޅުގަނޑުމެން ލިޔުމުން މަޢުލޫމާތު ހދޯައި އަދި  

 ހޒާިރު ވެސް ކުރަން. އަޅުގަނޑު މާފަންނު މެދު ދާއިރާގެ އއިޒްަތްތެރި މެންބަރަށް ފުރުޞަތު އަރވުާނަން.  

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ރެންސް ޕޮލިސީ ނެގުމަށް ޢަމަލުކެރވެިދާނެ ގޮތްތައް  ފިޝަރޒީުން ފޮނވުާފައި ހުރި ކަރުދާހުގައި ވެސް ހިމެނޭ އިންޝއުަ

ވެސް އެބަ ފާހަގަކޮށްފައިވޭ، އެގްރިކަލްޗަރ މިނިސްޓްރީން ފޮނވުާފަ. ކޮންމެ ދަނޑުވެރިޔަކު އެމީހެއްގެ އަމިއްލައަށް  

ތަޖުރިބާ ވޭތވުެދިޔަތާ ސަރުކާރު  މިއީ  ބައިވެރވިުން.  ތަޢާރަފުކުރާ އިންޝުއަރެންސް ސްކީމެއް  ކޮށްފއަިވާ  ސަރުކާރުން 

ވަނީ  ސަރުކާރުން  ޕްރިމިއަމެއް  ދއަްކަންޖެހޭ  ދަނޑަށް  ކޮށްފައި،  އިންޝުއަރެންސް  މޮޑެލްގައި  މި  މޮޑެލެކވެެ. 

ދއަްކއަިދީފައެވެ. އެހެންނަމވަެސް، މި ސްކީމުގައި ބައިވެރުވީ މަދު ދަނޑުވެރިން ޕޮލިސީ މއުްދަތު ހަމވަެގެން ޕޮލިސީ 

މު މިހާރު  ނުވާކަން.  ޕްރިމއިމަް  ؛ ޤއަްރިރުއިތުރުކޮށްފައި  ސަރުކާރުން  އަދި  ގޮތަކީ.  ފާހަގަކުރާ  އަޅުގަނޑު  މިއީ 

ދއެްކިޔަސް، ދަނޑެއްގައި އުޅޭ، ގޭގައި ދަނޑު ހއަްދާ ނުވަތަ އާއިލާއަކުން ދަނޑު ހއަްދާފައި، އެ ފަރާތްތަކަށް ވަރަށް  

ކުރެ އެޕްލައި  ތަކުން  ޕޯޓަލް  ގޮތަކީ  ކުރާ  މިކަންކަން  ދުނިޔޭގައި  ހުރޭ. އުނދަގޫވާނެ.  ނޒިާމެއް  ހުރިހާ  އެ  ވެންށާއި 

ތްތަކަށް އެ އޮންނަ ދަތި އުނދަގޫތަކުގެ ސަބަބުން  އެކަމަކު ކަމާ ކަންފަށާ އިންޝުއަރެންސް ކުރަންށޭ ކިޔާފައި އެ ފަރާ

ހިފއަިގެން ނވުަތަ  ފއަިސާ  ޕްރިމއިަމް ދއަްކަންޖެހޭ. އެ  މިހާރު  ހުންނަނީ.  ފަހަރަށް އިންޝުއަރެންސް ނުކޮށް  ގިނަ 

ކުރަންޖެހޭ  ދުއިސަ ރުފިޔާޚަރަދު  ދެހާސް  ދއަްކަން  ރުފިޔާ  ދުއިސއަްތަ  އުޅެންޖެހިދާނެ.  ނުދެއްކިގެން  ރުފިޔާއެއް  އްތަ 

ރުފިޔާ.    200އެބަ. އެ ދއަްކަން. މީހަކަށް ދީގެން އެ ފައިސާ ނުދެއްކިގެން. އެ ފޯމެއް ފުރައި، ފޯމު ލާ ދއަްކަންޖެހޭ  

އަޅުގަ އެހެންވެ  ބޮޑަށް،  ވީހާވެސް  މީގެ  އެހެނވްީމާ،  ކުންފުނިތއަް،  އިންޝުއަރެންސް  ހުށަހެޅީ  ދަންނވަަން  މި  ނޑު 

ޕްރިމއިމަް   ދއަްކަންޖެހޭ  ދަނޑުތަކަށް  އިންޝުއަރެންސްކޮށްފއަި،  މޮޑެލް  މި  ސަރުކާރުން  ފާހަގަކުރެވޭ.  ވެސް 

މު ޕޮލިސީ  ދަނޑުވެރިން  މަދު  ބައިވެރިވި  ސްކީމްގައި  މި  އެހެންނަމވަެސް،  ދއަްކާފައޭ.  ވަނީ  އްދަތު  ސަރުކާރުން 

އެޖެންޓުންނާއި   އިންޝުއަރެންސް  ގޮތަކީ،  ވާ  އެހެނވްީމާ  ނުވެއެވެ.  އއަުކޮށްފައި  އިތުރަށް  ޕޮލިސީ  ހަމވައިިރު 

އެޖެންޓުން   އިންޝުއަރެންސް  އެޖެންޓު،  ޚއާްޞަކޮށް  ދވިެހިރއާްޖޭގައި.  ބޮޑވުާންޖެހޭ  ވަރަށް  ދައުރު  ކުންފުނިތަކުގެ 

ރިންނަށް ހޭލުންތެރިކުރުވައި، ދަނޑަށް ގެއްލުންވެއްޖެއްޔާ އެއްކޮށް އާމްދަނީ ރަށްރަށުގައި ތިބޭ. އެ ފަރާތްތައް ދަނޑވުެ

އޮތް  ލިބެން  ފަސޭހއަިން  ލިބެން،  މި  އެބައޮތްކަން  މިނވްަރަކުން  ކޑުަކުޑަ  ވަރަށް  އެހެނވްީމާ،  ދިޔއަީކަން. 

ކުންފުންޏަށް އިންޝުއަރެންސް  ވިޔަފާރި،  ވެސް  ފަރާތުގެ  އެ  އެހެނވްީމާ،  ލިބެނީ.  ފައިސާއެއްކަން.  ފއަިސާ  ވެސް   

ފައިސާ ދޭން ހުރީ. އެހެންނަމވަެސް، އެ ނަގަން މަސައްކަތަށް،    ދަނޑވުެރިޔާއަށް ވެސް ފައިސާ ލިބެނީ. ސަރުކާރުން

ލިބޭނެ ނޒިާމު އުނދަގޫ. އެހެނވްީމާ، މީގެތެރޭ އިންޝުއަރެންސް އެޖެންޓުންނާއި ކުންފުނިތަކާއި ހަރަކާތްތެރިވެ، އެ 

 ބއަްދަލުކުރިން. މި އޮތީ މހިާރު ވސެް ފެންނަން. އެހެނވްީމަ، އަޅުގަނޑު އަދިވެސް މާވަށު  މީހުންނާ އަޅުގަނޑުމެން

 ދާއިރާގެ މެންބަރު ވެސް ތާއީދުކުރައްވއަިފި. އެހެނވްީމަ، އެގޮތަށް ހުށަހަޅަން.  

  ރިޔާސަތުން ވާހަކަދެއްކެވުން:

އާދެ! ޝުކުރިއްޔާ އިއްޒަތްތެރި މެންބަރު. އަޅުގަނޑު ހިތުން ހަމަ އަދވިެސް އަޅުގަނޑުމެންނަން މި އެގްރިކަލްޗަރ 

މިނިސްޓްރީން މި ތައްޔާރުކޮށް ފޮނުވާފައި އޮތް ކަރުދާހަށް އަހުލވުެރި ރަނގަޅަށް ނުވެވި ތިބިކަން ފާހަގަކުރެވޭ އެބަ  

މިނިސްޓްރީން އިންޝުއަރެންސް ކުންފުނިތަކއާެކު، މަޝްވަރާކުރވެުނު ވާހަކަ  އިނގޭތޯ. އޭގައި އެބއަޮތް އެގްރިކަލްޗަރ  

ވެސް   ގޮއްސަ  ހިމެނިގެން  ވެސް  ތަންތަން  ކަހަލަ  އަމާނާތަކަފުލް  ސެލިންކޯ،  އަދި  ސޮލަރަލް  އޭގެތެރޭގައި  ވެސް. 

ކުރިއަށް   ގުޅޭގޮތުން  މިކަމާ  އިތުރަށް  މި  ހަމަ  އަޅުގަނޑު  އެހެނވްީމަ،  އިނގޭތޯ.  ދެން އެބއަޮތް  އަޅުގަނޑު  ދާން 

އަންނަ ދވުަހއެްގެ އެޖެންޑާ ކުރާނަން މީތި ރަނގަޅަށް އިތުރަށް އަޅުގަނޑުމެން އަހުލވުެރި ވެލާފައި އައިސް އިނގޭތޯ.  

 .ޙަސަން ޒަރީރުމެންބަރު އިއޒްަތްތެރި މަތިވެރި ދާއިރާގެ އާދެ! 

 

 ވާހަކަދެއްކެވުން:  ޙަސަން ޒަރީރުމަތިވެރި ދާއިރާގެ މެންބަރު 

ޝުކުރއިްޔާ މުޤައްރިރު. އަޅުގަނޑު ޙަޤީޤަތުގައި މއިަދު ވަރަށް އުފާކުރަން އިނގޭތޯ. ކުރީގެ އިކޮނޮމިކް މިނިސްޓަރ  

މވާަށު ދާއިރާގެ އިއްޒަތްތެރި މެންބަރު، ދެނމްެ އެ ބޭފުޅާ ވސެް ފާހަގަކުރއަްވައިފި އެ ބޭފުޅުންގެ ވެރިކަމުގައި ވެސް 

ފވުވެުނީ އެއްވެސް ކަމެއް ދަނޑުވެރިންނަކަށް އަދި މަސްވެރިންނަކަށް ކޮށްދީފައި  ޙަޤީޤަތުގައި އަމިއްލއަަށް އެ އިޢުތިރާ

އަހަރު ދުވަސް    5އަހަރު ދުވަސް ނވުަތަ    7ނވުާކަން. އިކޮނޮމިކް މިނިސްޓަރަކަށް އެ މަނިކުފާނު އިނދެވަޑައިގެން  

މަސްވެރިންނަން ވެސް   އަދި  ދަނޑުވެރިންނަން  ރާއްޖޭގެ  ދިޔައިރުގައި  ކަމެއް  ހޭދވަެގެން  އެއވްެސް  އެ ސަރުކާރުން 

ނުކޮށްދވެޭކަން އަމިއްލއަަށް އެ ބޭފުޅާ އިޢުތިރާފވުީމަ އަޅުގަނޑު ހަމަ އެކަން ފާހަގަކޮށްލަން ބޭނުން. އެ ބޭފުޅާ އެ  

ކޮމިޓީގައި...   އިޤުތިޞާދީ  މި  މަޖިލީހުގައި،  ރައްޔިތުންގެ  މި  ހުށަހެޅުމަކަށް  ހުށަހެޅއުްވި  އެ  ބޭފުޅާ  އެ  ވިދާޅުވީ 

ޑަށް އެކަން އެބަ ޔަޤީންވެ ކަށަވަރވުޭ. މި ސަރުކާރުން އަދި މިހާރު މި އިޤުތިޞާދީ ކޮމިޓީން ދވިެހިރއާްޖޭގެ އަޅުގަނ 

ނިމިދިޔަ   ބޭނުން،  ފާހަގަކޮށްލަން  އެއާއެއްކޮށް  ކުރާކަން.  މަސއަްކަތްތަކެއް  ގުނަ  ގިނަ  ޓަކައި  ދަނޑުވެރިންނަށް 

ދިމވާީމަ.. ހާދިސާ  ޤުދުރަތީ  ކާރިޘާތައް،  އަޅުގަނޑުމެން  ސަރުކާރުން  ބަދަލުގައި  އޭގެ  )ވަގުތުކޮޅަކަށްފަހު(   .

ބޭނުން.   ދަންނަވާލަން  އއެްޗެއް  ކޮންމވެެސް  ހަމަ  އަޅުގަނޑު  ރިޢާޔަތްކުރީމަ  ބޭފުޅާ  އެ  ހަމަ  ވާހަކަ  މަސްވެރިންގެ 

އަން ރުފިޔާ  ވަރަކަށް މިލި  700ނިމިދިޔަ ސަރުކާރުން މިފްކޯއަށް ވެސް އެބއަޮތް އަޅުގަނޑުމެން ދއަުލަތުގެ ޚަޒާނއާިން  

އެ ބޭފުޅުންނަން މިފްކއޯަށް ލިބުނު އއެްޗަށްވުރެ ބޮޑަށް ޚަރަދު ކުރަންޖެހޭ. އެހެނވްީމާ، އެ ބޭފުޅުންގެ ސިޔާސަތުތައް  

އެބަ ރައްޔިތުންނަން އެބަ ހާމަވޭ. ދެން، އަޅުގަނޑު ވެސް ފާހަގަކޮށްލަން ބޭނުން، މި   ހުރިގޮތް ވަރަށް ރަނގަޅަށް 

ދަނޑުވެ މވިަނީ  ކުންފުންޏެއް  ސަރުކާރުން  ކިޔާ  އެގްރޯ  އުފއަްދާފަ.  ކުންފުންޏެއް ވެސް  ވަކި  ޚއާްޞަކޮށް  ރިންނަން 

އުފއަްދާފައި، އަދި ދަނޑުވެރިންގެ ކަންތައްތައް ބެލެހެއްޓުމަށް ޓަކައި ހަމަ ރަށްރަށުގެ އެޖެންޓުން ނަގއަިގެން މއިަދު  

އް މާލެ ގެނެސްގެން ނވުަތަ އެ ރަށަށް ގޮސް އެ  ވަރަށް ފުޅާ ދާއިރާއެއްގައި ދަނޑުވެރިން އެ ހއަްދާ ދަނޑު ގވޮާންތަ 

އަހަރު   30އެއްޗެހި ގަނެގެން މިކަމުގެ ނިޒާމު ވެސް ވަނީ ހަމަޖެހިފަ. އެހެނވްީމަ، މި ސަރުކާރުން މި ދަނީ ނިމިދިޔަ 

ގުނަ   40އަދި   ގިނަ  ނުކުރާހާ  ދަނޑުވެރިންނަން  ޚއާްޞަކޮށް  ވެސް،  ކުރއާިރު  ރިޢާޔަތް  އަޅުގަނޑުމެން  އަހަރަށް 

ންތައްތައް ކުރުމަށް މަގުފަހިކޮށް އަދި ޢަމަލީ ގޮތުން އެ މަސއަްކަތް ދައްކަމުން. އެއާއެއްކޮށް ފާހަގަކޮށްލަން ބޭނުން ކަ

މިހުރި  އަޅުގަނޑުމެން  ދަނޑުވެރިންނާއި  މިނސިްޓްރީން  ފިޝަރީޒް  ނވުަތަ  މިނިސްޓްރީން  އެގްރިކަލްޗަރ 

ހުށަހެޅުންތައް އަޅުގަނޑުމެން ރަނގަޅަށް ދިރާސާ ކުރުމަށްފަހުގައި ކަންބޮޑވުުންތަކާ ބެހޭ ގޮތުން އެ ހުށަހަޅާފައި ހުރި  

ވާހަކަ   ތާއީދުކުރާ  ހަމަ  ވެސް  އަޅުގަނޑު  ނިންމަން  ގޮތެއް  ގޮތުން  ބެހޭ  މިކަމާ  ހަމަ  ވެސް  އަޅުގަނޑު  އަދި 

ވި ހުށަހެޅުމަށް ދަންނަވާލަން. އެއާއެއްކޮށް އަދި މާފަންނު މެދު ދާއިރާގެ މެންބަރު މުޙއަްމަދު ރަޝީދު އެ ހުށަހެޅއުް

 އަޅުގަނޑު ތއާީދުކުރަން. 

 

  ރިޔާސަތުން ވާހަކަދެއްކެވުން:

އިއްޒަތްތެރި   ދާއިރާގެ  މެދު  މާފަންނު  އަރވުާނަން  ފުރުޞަތު  އަޅުގަނޑު  މެންބަރު.  އިއްޒަތްތެރި  އާދެ! ޝުކުރިއްޔާ 

 މެންބަރު، އަޅުގަނޑު ރަނގަޅުކޮށްލާފއަި ބުނާނީ އިބްރާހީމް ރަޝީދު އިނގޭތޯ.  

 

 ވާހަކަދއެްކެވުން:  އިބްރާހީމް ރަޝީދުމާފަންނު މެދު ދާއިރާގެ މެންބަރު 

ފެންނަނީ   ހަމަ  ބަލއަިގެން  އަޅުގަނޑުމެން  ބަލަން.  ކަރުދާސްތައް  މި  އިތުރަށް  ފާހަގަކުރއެްވި  ދެންމެ  މުޤއަްރިރު، 

އެކައްޗެއް. އަޅުގަނޑަށް ފެންނަނީ ހަމަ އެކައްޗއެް. މިހާރު މި ކަރުދާސް ފިޝަރޒީްއިން ފޮނުވާފައި އޮތް ކަރުދާހުން  

ގަކުރާ މައްސަލަ. މީގައި މި ބުނަނީ، ރއާްޖޭގައި ހަރަކާތްތެރިވާ އިންޝުއަރެންސް ސަރވިސް މިއީ އަޅުގަނޑު މި ފާހަ

ޕްރވޮައިޑަރސްގެ ތެރެއިން، އޭގެ މާނައަކީ ތެރއެިން، މިނިސްޓްރީން ވަނީ ތިރީގައިވާ އިންޝުއަރެންސް ކުންފުނިތައް  

 ބަޔަކާ މި އޮތީ މި މަޖިލީހަށް ފޮނވުި، މާލެ،  މިފަދަ ސްކީމެއް ތަޢާރަފުކުރުމާ ބެހޭގޮތުން މަޝްވަރާކުރވެިފައޭ. ވަކި

އިންޝުއަރެންސް  ސަރުކާރުގެ  އެބއަޮތް  އޮއްވާ،  ކުންފުނިތަކެއް  އިންޝުއަރެންސް  ބއަވިަރު  އެތައް  ރއާްޖޭގެ 

ކުންފުންޏެއް ވެސް. އޮއްވާ މި އޮންނަނީ ސޮލަރަލް އިންޝއުަރެންސް، ސެލިންކޯއަކާއި، އަމާނާތަކަފުލްއާ ތިން ތަނާ.  

މި އަޅުގަ ކޮބައިތޯއޭ  ފަރާތްތައް.  އިންޝުއަރެންސްގެ  ދވިެހިރއާްޖޭގެ  އެޖެންޓުންނާއި  ކޮބައިތޯއޭ  ސުވާލަކީ  ނޑުގެ 

ބއަްދަލުކޮށްލާފައި   ބަޔަކާ  ވަކި  އޮތީ  މި  މިނިސްޓްރީން  ފިޝަރީޒް  ވަކި  އިންޝުއަރެންސް ސަރުކާރު.  އެސް.ޓީ.އޯގެ 

ކު  އިންޝުއަރެންސް  އަޅުގަނޑުމެން  އެހެނވްީމަ،  ބޭރު ނިންމާ...  އެބައުޅޭ  ރއާްޖޭގައި  ބައިވަރު  އެއީ  ންފުނިތކަަކީ، 

ޤއަުމުތަކާ އެފްލިއޭޓުވެގެން އިންޓަރނޭޝަނަލް ބޮޑެތި ކުންފުނި އިންޝުއަރެންސް ކުންފުނި. އެހެނވްީމާ، އަޅުގަނޑު  

ޚި ރަށުން  ގާތުން،  ސީދާ  ބއަްދަލުކޮށް  ކުންފުނިތަކާ  އިންޝުއަރެންސް  ކޮމިޓީން  މި  އަޅުގަނޑުމެން  ދުމަތް އެދެން 

ކޮންމެ  ވަރޗުއަލްކޮށް  މިހާރު  ރަށުން.  މެދވުެރިކޮށް  ޕޯޓަލް  ރަށުން  ކުންފުނިތަކަށް،  އިންޝުއަރެންސް  ފޯރުކޮށްދެވޭ 

ބޭނުންވާ   ގޮސް  މިހެން  ކޯޑާ،  ސެކިއުރިޓީ  އެޑްރެހާއި  ނަމާއި  ބޭނުނވްާނީ  އެއަށް  ހުންނަނީ.  އެ  ވެސް  ތަނއެްގައި 

ށް އެ ހުންނަނީ ސިސްޓަމެއް ހަދާފަ. އޭގެ ސިސްޓަމެއް ކްރިއޭޓުކޮށްފައި  އެއްޗެހި ލީމަ ވަގުތުން ރަޖސިްޓަރީ ވާގޮތަ

ވަރޗުއަލް  ވެސް  ހުރީ  ހަދފާައި  މިހާރު  ފަރާތް...  ރއާްޖެއަށް.  ؛ ހުރި  އިންޓަރގްރޭޓުކުރަން  ޖެހޭނީ  ހަމއަެކަނި 

ފޯނުން ޓްރާންސްފަރ   އެހެނވްީމާ، ރަށުގައި ތިބެގެން، ރަށުގައި އިންނަ ފޯނުން އިންޝުއަރެންސްގައި ބައިވެރިވެވޭ.

ކޮމާސްގެ ޒަރިއްޔާއިން ކުރެވޭ ފެންވަރަށް ހުރި ފަރާތްތައް. އޭރަށް މިކަން ކުރެވޭނީ. މިހާރު މި އޮތްގޮތުން -ކުރެވޭ. އީ

ވއެްޖިއްޔާ ނުކުރެވޭނެ. އެހެންވީމާ، އަޅުގަނޑު އެދެން ހަމަ ތަކުރާރުކޮށް، މިނިސްޓްރީއަށް ވެސް އިޙުތިރާމު ކުރަން.  

، މީގެ އެންމެ ރަނގަޅު ގޮތކަީ، ބއުްދިވެރި ގޮތަކީ ހުރިހާ އިންޝުއަރެންސް ކުންފުނި އަޅުގަނޑުމެން އެހެންނަމވަެސް

 މިކޮޅުން ރިކުއެސްޓުކޮށްގެން އަންނަ ފަރާތްތަކާ ބއަްދަލުކުރުން. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

ޝުކުރިއްޔާ އިއްޒަތްތެރި މެންބަރުން ހަމަ ހުށަހަޅއުްވާ ތާއީދުކޮށް މި ކޮމިޓީން ނިމުނީމާ އަޅުގަނޑު ހަމަ ތި ބޭފުޅުން  

އަރުވާނަން   ފުރުޞަތު  އަޅުގަނޑު  އިނގޭތޯ.  ބައްދަލުކުރާނަން  ބަޔަކާ  ބޭނުނވްާހާ  މެންބަރު ތި  ދާއިރާގެ  ނިލަންދޫ 

 އަށް.  ސިން ޙަމީދުޢަބްދުލްމުޙް

 

 ވާހަކަދއެްކެވުން:  ސިން ޙަމީދުޢބަްދުލްމުޙްދާއިރާގެ މެންބަރު ނިލަންދޫ 

ގެއްލުންތަކަށް އެކަށީގެންވާ ބަދަލެއް ލިބޭނެ އނިްޝުއަރެންސް ނޒިާމެއް   އާދެ! ޝުކުރއިްޔާ. ދަނޑުވެރިންނަން ލިބޭ 

އެކުލަވާލުމަށް މިނިސްޓްރީ އޮފް ފިޝަރީޒް އެންޑް އެގްރިކަލްޗަރއިން ހުށަހަޅާފައި އޮތް ކަރުދާހާ ބެހޭ ގޮތުން މއިަދު  

އެޖެން ކޮމިޓީގައި  މއިަދު  މި މަޝްވަރާކުރުން  ފާހަގަކުރިހެން  ތި  ވެސް  މުޤައްރިރު  ކަރުދާހުގައި  މި  ދެން  ޑާކޮށް، 

އެ  ފަރާތުން  މީހުންގެ  އެ  ކުންފުނިތަކުންނއާި،  އިންޝުއަރެންސް  މި  ނެގީ  ވަގުތު  އެބައޮތް  ފާހަގަކޮށްފައި  ބޭފުޅުން 

ބަރު ވެސް އެ ފާހަގަކުރިހެން ބއަެއް ޚިޔާލުތައް ހޯދަން. އެހެންނަމވަެސް، މާފަންނު މެދު ދާއިރާގެ އިއްޒަތްތެރި މެން

އަދި އިތުރަށް އިތުރު ކުންފުނިތަކުން ވެސް އެކަންތައްތައް ބޭނުންވާ ކަމަށް ވާނަމަ ނވުަތަ އެ ބޭފުޅުން ގެނެސްގެން  

އަޅުގަނޑަށް   ވެސް  ކަމަށް  ރަނގަޅު  އެންމެ  ހޯދުން  މަޢުލޫމާތު  އެ  ވާނަމަ  ވާކަމަށް  މިކަން  އިތުރަށް  ވެސް 

އަ  ދެން،  ކޮމިޓީގެ  ފާހަގަކުރެވޭ.  މި  އަޅުގަނޑުމެންގެ  ދާއިރު،  މޝަްވަރާކުރަމުން  ގޮތުން  ބެހޭ  މިއާ  ހަމަ  ޅުގަނޑު 

ވަރަށް ގިނަ އިއޒްަތްތެރި މެންބަރުން މވިަގުތު އެކިއެކި ކޮވިޑުގެ ހާލަތުގައި މި ކަރަންޓީނުގައިއާއި އެކިއެކި ތަންތާ 

ބޭނުން އިދާރާ  މަޖިލީހުގެ  އެދެން  ބޮޑަށް  ވަރަށް  އަޅުގަނޑު  ހމަަ  ތިބީމަ  ވެސް  ބޭފުޅުންނަން  ހުރިހާ  އެ  ކޮށްގެން 

ޓީމްސް މެދވުެރިކޮށް މި ބައިވެރވިވެޭނެ މާހައުލެއްގައި މިކަން މި ކުރވެޭނެ ގޮތަކަށް. އެއީ މވިަގުތު މިއީ ހަމަ އެންމެ 

ންޓީނުގައި  ހަތަރު ވަރަކަށް މެންބަރުން އަޅުގަނޑުމެން މި ފްލޯރގައި މި ތިބެނީ. ދެން، އެހެން ހުރިހާ މެންބަރުން ކަރަ

މިތިބީ. އެހެނވްީމާ، އެ ބޭފުޅުންނަން މި ޓީމްސް މެދވުެރިކޮށް ހަމަ ބއަިވެރިވެވޭނެ ގޮތަކަށް ވީހާ ގިނަ މެންބަރުން މި 

ދާއިރާގެ  މެދު  މާފަންނު  ދެން  އެ  މަޝްވަރާކުރުމަށް.  މިކަން  ހަމަ  ގޮތަކަށް  ބައިވެރިވެވޭނެކަހަލަ  ކޮމިޓީގައި 

 ހެޅއުްވި ގޮތަށް. ޝުކުރިއްޔާ. އިއްޒަތްތެރި މެންބަރު ވެސް ހުށަ

 

  ރިޔާސަތުން ވާހަކަދެއްކެވުން:

މަޖިލީސްގައި   މވިަގުތު  މެންބަރުން  އިއްޒަތްތެރި  އެހެންކަމާއެކު  އަޅުގަނޑު  މެންބަރު.  އިއްޒަތްތެރި  ޝުކުރއިްޔާ 

އަޅުގަނޑުމެން  ކަރުދާސް  މި  އިތުރަށް  ވަޑައިނުގެންނެވޭތީ،  ދމިވާެގެން  ހާލަތްތައް  އުޒުރުވެރިވާ  ތިބެން  ހާޒިރުވެ 

އިނގޭތޯ ދއެްކުނީ  މި  ވެސް  ވާހަކަ  އެބަހުރި މުރާޖަޢާކޮށްލާ  ގެންދއިުމުގައި  ކޮމިޓީ  މި  އަޅުގަނޑު  ދެން،   .

އެގޮތުން،  ހުރީތީވެ.  ހުރަސްތައް  ވަޑައިގެންނވެުމުގައި  މވިަގުތު  މެންބަރުންނަން  ދަތިތއަް،  ގޮންޖެހުންތައް 

ބައެއް   އަދި  މިނިސްޓަރާ  ޓްރާންސްޕޯޓް  އިނގޭތޯ  އެބައޮތް  ވެސް  ދވުަހު  ހޯމަ  އަންނަ  މި  އަޅުގަނޑުމެން 

އެކަމަކު  ؛ ކއާެކުފަރާތްތަ ބއަްދަލުކުރަން.  އެބައޮތް  ވެސް  ޓްރާންސްޕޯޓް  އިތުރުން  އޭގެ  އަދި  ޓެކްސީ،  ދވުަހު  ހޯމަ 

ކުރިއަށް   ތިއްބވަައިގެން  ހަމައަށް  މިތާ  މެންބަރުން  އިއްޒަތްތެރި  ކޮބައިތޯ  ކުރީގައި  އޭގެ  ބޭނުން  އަޅުގަނޑު 

ވެސް އެ ބޭފުޅުންނަން ބއަިވެރވިވެޭނެ ކަމުގެ ކިހާވަރެއްގެ  ގެންދވަާކަހަލަ ގޮތަކަށްތޯ ނޫނީ ޓީމްސް މެދވުެރިކޮށް ނަމަ

ތިން  އަޅުގަނޑުމެން  އެހެންޏާ  ދަންނވަަން.  ބައްދަލވުުންތަކަށް  އެ  ދެނެގަނެފއަި،  ކުރިން  އޮތީ  ޔަޤީންކަމއެްތޯ 

ނު ވެސް  މަނޒްަރަކަށް  ރީތި  އެހާ  އެއީ  ހިންގުމަކީ  ކޮމިޓީ  ތިބެގެން  މިތާ  އެކަނި  މެންބަރަކު  އަދި އިއްޒަތްތެރި  ވޭ. 

ފުރިހަމަ ނަތީޖއާެއް ވެސް ނެރވެޭނެ ކަމަކަށް ނުވޭ އިނގޭތޯ. އެހެނވްީމަ، އަޅުގަނޑު ކޮންމވެެސް ވަރަކަށް އޮފް ދަ  

ރކިޯޑުގައި މިއާ ބެހޭ ގޮތުން މަޝވްަރާ ކޮށްލާނަން. އަޅުގަނޑު ފުރުޞަތެއް އަރުވާނަން މވާަށު ދާއިރާގެ އިއްޒަތްތެރި  

 ހުން އަޅުގަނޑުމެން ކުޑަކޮށް މަޝވްަރާކޮށްލާނީ އޮފް ދަ ރިކޯޑުގައި.  މެންބަރަށް. އަރުވާފައި އޭގެ ފަ 

 ވާހަކަދއެްކެވުން: މުޙއަްމަދު ސަޢީދުމާވަށު ދާއިރާގެ މެންބަރު 

ހިނގަންޖެހޭނެ  ކަންކަން  މި  އެއީ  މިދަނީ.  ރަނގަޅަށްހެން  ހަމަ  މި  ހވީަނީ  އަޅުގަނޑަށް  މުޤއަްރިރު،  އިއްޒަތްތެރި 

މިސާލަކަ؟ ދެއްތޯ އެ މިހާރު  ޒަރީރުމެން  ޙަސަން  ޢަބްދުލމްުޣުނީމެން،  މެންބަރު  އިއްޒަތްތެރި  އަޅުގަނޑުމެންގެ  ށް 

ތއިްބެވީ ރަށުގައި. އެހެންވިޔަސް އެ ބޭފުޅުން ވެސް އެ ކޮންމވެެސް ގޮތަކުން މީގައި އެބަ ބއަިވެރިވެވަޑައިގަންނަވާ.  

އެގްރި  ކަންތަކުގައި،  އެގްރީ  މިހާރު  ޕޮއިންޓަކީ  އަޅުގަނޑުގެ  ރިފރަ  ދެން،  ޕޭޕަރަށް  ދެންމެ  ކަންތަކުގައި  ކަލްޗަރ 

އިންޝުއަރކުރަންޏާ   އިނގޭތޯ.  އިންޝުއަރކުރަން  މިއޮތީ  މީގައި  ވިދާޅވުިފަދއަިން  މުޤައްރިރު  ކުރައްވާފައި 

ހުރި ދވިެހި އިންޝުއަރެންސް ކުންފުނިތައް   މެންބަރު އިބްރާހީމް ރަޝީދު އެ ވިދާޅވުާހެން ރއާްޖޭގައި  އިއްޒަތްތެރި 

ސްގެން އެ ޚިޔާލު ބަދަލުކޮށްލަން އެބަޖެހޭ. މީގައި މިހިރި ކުންފުނިތަކަކީ ލަންކާގެ ރެޕްރޒެެންޓޭޝަންސް  ވެސް ގެނެ

ދވިެހިރއާްޖޭގައި ހުރި. ކުދި ކުދި ތަންތަންކޮޅު. ބޮޑެތި އިންޝުއަރެންސް ކުންފުނިތަކުގެ އެޖެންޓުން. ހަމަގއަިމވުެސް  

 ވެސް އެބއަޮތް ރާއްޖޭގައި. އަޅުގަނޑަކަށް ނޭނގެ ކޮން ބައެއްގެ މީގައި ދިވެހި އިންޝުއަރެންސް ކިޔާ ކުންފުންޏއެް

ކުންފުންޏެއް ކަމެއް. އެކަމަކު މިތާ ސޮލޭރއިަމް ކަންނޭނގެ ކޮންމވެެސް ނަމެއް ކިޔާ ކުންފުންޏެއް ވެސް އެބއަޮތް. މި 

އެ  ދިވެހިރއާްޖޭގެ  ހުރއިިރު  އެބަހއުްޓޭ.  އިންޝުއަރެންސްތައް  ބައިވަރު  އެކަހަލަ  ގްރިކަލްޗަރު  ދެންނެވި 

ދުނިޔޭގައި   ބޭރު  ތކަުގައި.  ޑިޒާސްޓަރ  ނެޗުރަލް  މިކަހަލަ  އަސްލު  ކޮބއަިކަން،  ގޮތަކީ  ކުރެވޭނެ  އިންޝުއަރެންސް 

ވެސް މީގެ ފަންޑުތައް ހުރޭ. އެހެނވްީމާ، މީގައި އަޅުގަނޑަށް ހަމަ އއެަށް ތާއީދު މި ކުރެވޭ ސަބަބަކީ، މި މީހުން 

އޮތީ ދެވަނަ ކަމަކަށް އެ މީހުން ގެންނާނީ ކޮން އިރަކުތޯ. ޓެކްސީ ޑްރައިވަރުން  ގެނެސް ވާހަކަ ދައްކާލުން. ދެން،  

މި   ތަނަން  މި  މއަސްަލަތައް  މުހިންމުވާ  އިރަކުތޯ.  ކޮން  ގެންނާނީ  ބަޔަކު  ތިބި  ދެން،  ކޮނއްިރަކުތޯ.  ގެންނާނީ 

ނޑަށް ފެނޭ. ދެން، އަޅުގަނޑު  އަންނަނީ. އަންނަންޏާ އެ ކޯރަމް ލިބޭ ކަމަށް ވަންޏާ ކޮމިޓީ ކުރއިަށް ދއިުން އަޅުގަ

އަޅުގަނޑު   ދަންނަވާލާނަން.  އެއްޗެއް  ވާހަކަފުޅަށް  މެންބަރުގެ  އިއްޒަތްތެރި  ޒަރީރުގެ،  ޙަސަން  ނިންމާލަމުން  ހަމަ 

އއެަށް ރަނގަޅު ޚިޔާލު އެ ހުށަހެޅީމަ ވެސް މި މަޖިލީހުން، އެ ދެން އަޅުގަނޑުމެން އަތުގައި ހައެއްކަ މެންބަރުން  

ޓީން އެ އޮތީ އެކަން ހަމަ ސީދާ ހަމަ ފާސްނކުޮށް މި އޮތީ. އަޅުގަނޑު ވަރަށް ހިތާމަކޮށްފިން އެކަމާ. މިތިބީ. މެޖޯރި

ބަދަލުވެގެން   ސަރުކާރުތައް  ނުވާންވީއޭ.  ކަންތައްތައް  އެ  އެހެނވްީމާ،  އެކަން.  އެނގުނީ  މި  ދެންމެ  އަޅުގަނޑަށް 

ރައްޔިތުން ގޮތުގައި  ރަނގަޅު  އެ  ހިނގަން،  ނޒިާމު  މި  އެއީ  ދއިަޔަސް  ކުރވެެނވްާނެއޭ.  ކަންކަން  ފއަިދާހުރި  ނަން 

އަޅުގަނޑު މި ދަންނަވާ ވާހކަައަކީ. އެހެނވްީމާ، އަޅުގަނޑަށް ފެންނަނީ މުޤއަްރިރު، ވާހަކަ ނިންމާލމަުން ވެސް ހމަަ  

ޅުން މިއަދު  މި ގެންދާ ގޮތަށް ކޮމިޓީތައް ގެންދަން. މުޤައްރިރު އެބައިންނެވި. ކޯރަމް އެބަ ލިބޭ. ދެން، ތއިްބެވި ބޭފު

އެ ތިއްބވަަނީ މއިަދު އޮންލައިން ޒަރއިްޔއާިން. އަޅުގަނޑުމެން އެއް މަސް ދވުަހު މަޖިލސީް ހިނގއަްޖެ ނޫންތޯ ގޭގައި  

ވެސް. ވާހަކަދައްކައިގެން  ދާނެ.  ތިބެގެން  ކުރއިަށް  ކަމެއް  ހުރިހާ  ދާނެ.  ކުރއިަށް  ވެސް  ކެމްޕޭނު  މި  އެހެނވްީމާ، 

ކެމްޕޭނަން ރއާްޖެތެރއެަށް މި ނުދއިުމަކީ އަތޮޅުތެރއެަށް ނުދއިުމަކީ ކޮވިޑު ފެތުރިދާނެ   ކެމްޕޭނު، އަޅުގަނޑުމެންނަން

ކަމެއް ވީމަ އަޅުގަނޑުމެން މި ތިބެނީ. އެހެނވްީމާ، މި ކަންތައްތަކުގައި ވިސްނާލާފައި ކުރއިަށް ދއިުން އަޅުގަނޑަށް 

 ފެންނަނީ އިނގޭތޯ.

 

  ވާހަކަދެއްކެވުން:ރިޔާސަތުން 

އާދެ! ޝުކުރިއްޔާ އިއްޒަތްތެރި މެންބަރު. އަޅުގަނޑު އެހެންވެ ދެންނެވީ މި މަޝްވަރާކޮށްލަން އޮފް ދަ ރިކޯޑުގައި  

  5މިކަމާ ގުޅޭގޮތުން ވާހަކަދައްކާލަން ކޮމިޓީގެ މަސއަްކަތްތައް ހުއްޓާލާކަށް ބޭނުމެއް ނޫން. އެހެންވެ އަޅުގަނޑުމެން  

އަންނަ ދވުަހު،  މަހުގެ  ވަނަ  ތވާަލް    5  މިހާރު  ވެސް  ބއަްދަލުކުރުން  ޑްރއަިވަރުންނާ  ޓެކްސީ  އޮތީ  މި  ހއެްގައި 

އަދި   ބޭފުޅުންނއާެކުގައި    6ކުރވެިފަ.  އެހެން  އަދި  ވެސް  ޓްރާންސްޕޯޓާ  އޮފް  މިނިސްޓަރ  އޮތީ  މި  ދުވަހު  ވަނަ 

 ކަމަށް ބަލާފަ. އެކަމަކު ހުރި ދަތިތަކާއި  ބއަްދަލުކުރަން ތވާަލް ކުރެވިފަ. މި ހުރިހާ މަސއަްކަތެއް މި ކުރަނީ ހަމަ މި

ގޮންޖެހުންތައް މި އެނގެނީ މިތާ އއަިސް އިށީނދެލީމަ ތވާަލުކޮށްގެން އެޖެންޑާ ކޮށްގެން އިނގޭތޯ. ކޯރަމް ހަމަކުރަން  

މިވަގު ހާލަތު  މި  ބައިވެރިވުމަށް،  ކޮމިޓީގައި  މި  ދަންނަވައިގެން  ގުޅައިގެން،  ބޭފުޅަކަށް  ކޮންމެ  މިޖެހެނީ  ތު  ވެސް 

އެގޮތަށް  އެހެނވްީމާ،  ކުރަން.  އެކަން  ދަންނވައަިގެން  ނުގެންނވެޭތީ  ވަޑައި  ހުރީތީއާއެކު  ދަތިތައް  އޮތްގޮތުން 

އެކަމުގައި   ހަމަ  އެރުވީމަ ވެސް  ފުރުޞަތު  މެންބަރުންނަން  ކޮމިޓީގެ  ހުރިހާ  ބައިވެރިވެވަޑައިގަތުމަށް  އޮންލައިންކޮށް 

ސަބަބަށް ޓަކައި އަޅުގަނޑުމެން ކުރާ މަސއަްކަތުގައި އެންމެ އެދެވޭ ނަތީޖާ   ވެސް އެބަހުރި ދަތިތައް. އެހެނވްީމާ، އެ

ނެރުމުގައި ހުރި އުނދަގޫތަކާ ދޭތެރޭގައި އަޅުގަނޑު މަޝްވަރާކޮށްލަން ބޭނުންވާ ވާހަކަ ދެއްކީ އޮފް ދަ ރިކޯޑުގއަި.  

ޒަ )ވަގުތުކޮޅަކަށްފަހު(  އަރވުާނަން...  ފުރުޞަތެއް  އަދި  ކުރިން  އޭގެ  އެބައަރުވަން  އަޅުގަނޑު  ފުރުޞަތެއް  ރީރު، 

 . ޙަސަން ޒަރީރުމެންބަރު  އިއްޒަތްތެރި މަތިވެރި ދާއިރާގެ އިރުކޮޅަކުން އިނގޭތޯ. )ވަގުތުކޮޅަކަށްފަހު( 

 

 ވާހަކަދެއްކެވުން:  ޙަސަން ޒަރީރުމަތިވެރި ދާއިރާގެ މެންބަރު 

އަޖއަިބު އަންތަރީސްވެފައި މިހުރީ މވާަށު ދާއިރާގެ އާދެ! ޝުކުރިއްޔާ މުޤއަްރިރު އިނގޭތޯ. އަޅުގަނޑު ދެންމެ ހަމަ  

ރަށްރަށަށް   ކެމްޕޭނަން  އަޅުގަނޑުމެން  ވިދާޅުވެއްޖެ  ސަޢީދު  މުޙއަްމަދު  އަޚު  އަޅުގަނޑުގެ  މެންބަރު  އިއްޒަތްތެރި 

 ދެއިރު  ނުގޮސް މިތިބީ ކވޮިޑު ފެތުރިދާނެތީ، އެކަމުގެ ބިރވުެރިކަން ހިތުގައި އޮތީމައޭ. އަޅުގަނޑު ހިތަށް މި އަރަނީ

ދެ ދަޅއަަށް މޒުާހަރާއަށް ނުކުމެ މާލޭ މަގުތައް ހަލަބޮލި ކުރާއިރުގައި އެ ބޭފުޅުންނަން މިވަރު ނވުިސްނޭތީ އަޅުގަނޑު  

ހަމަ ހައިރާނވްެއޭ. ކުރިން ހމަަ އަޅުގަނޑު ފާހަގަކުރިގޮތަށް އެ ބޭފޅުާއަކީ ރއާްޖޭގެ ނިމިދިޔަ ސަރުކާރުގެ އިކޮނޮމިކް  

ންނަނވްުރެ ޙަޤީޤަތުގައި ހުރިހާ ގޮތަކުން ވެސް އެ ބޭފުޅާގެ ވިސްނުން މާ ތަނވަަސް ވާނެ މިނިސްޓަރު. އަޅުގަނޑުމެ

ކަމަށް އަޅުގަނޑު ގަބޫލުކުރަނީ. އެހެންނަމވަެސް، ދވެަނަ ބޮޑު ހަނގުރާމައަށްފަހު ދނުިޔއެަށް ކުރިމަތިވި އެންމެ ބޮޑު  

ގުޅިގެން މި ދިމާވި ތަދމުޑަުކަ މުގައި މުޅި ދުނިޔެ މއިތޮީ ހުއްޓިފަ. ދވިެހިރއާްޖެ  ބަލިމޑަުކަން އަދި އެ ބަލިމަޑކުަމާ 

ބަރޯސާވެފައި    90މިއީ އެކަމެއްގެ މައްޗަށް ބަރޯސާވެ ފަތުރުވެރިކަމަށް މުޅި އެއްކޮށް މުޅި ޤައުމުގެ އިޤުތިޞާދުގެ %

އެހެނވްީމާ ވާހަކައެއްހެން.  ދޮގު  މުޅިން  އެއީ  ނުވޭ  ހއިެއް  އަޅުގަނޑަކަށް  ބުނުމަކީ  ހަމަ  ޤއަުމެކޭ  މިފަދަ  އޮތް   ،

ދީގެން،  ށްހާލަތއެްގައި ވެސް މާލޭގެ މަގު މއަްޗަ މީހުނންަން ލާރި    500 މޒުާހަރާކުރަން ދއެިރު ދެ ދަޅއަަށް މީސް 

ވާހަކައެއް   2000ރުފިޔާއިން،    1000ރުފިޔއާިން،   އެފަދަ  ބފޭުޅަކު  ކުރަމުންދާ  މޒުާހަރާ  ނެރެގެން  ރުފިޔާއިން 

ކަންބޮޑު ވަރަށް  ހަމަ  އަޅުގަނޑު  އަސާސަކީ  ވިދާޅވުީމާ  އެއް  ބޮޑު  އެންމެ  ޑިމޮކްރަސީގެ  އެނގިވަޑައިގަންނވަާނެ  ވޭ. 

އަންނަ  މިހެން  އެހެނވްީމާ،  ތެރޭގައި.  ސިސްޓަމުގެ  ޕާޓީ  ތިބީ  މި  އަޅުގަނޑުމެން  ކުރުން.  ކާމިޔާބު  އިންތިޚާބުތައް 

އިންތިޚާބަ ހަދއަިގެން،  ޓެސްޓު  ގޮސް  ކައިރއިަށް  ރައްޔިތުންގެ  ތެރޭގައި  އެ  އިންތިޚާބުތަކުގެ  ކެމްޕޭނުކުރަން  ށް 

ބޭފުޅއާަށް ނުދެވޭ ވާހަކަ، ކޮވިޑާ ކުރިމަތިކޮށްފައި އެ ވާހަކަ ދއަްކާފއަި، މަގުމައްޗަށް މީހުން ނެރެގެން އެ ބޭފުޅުން 

އެ ކުރާ މޒުާހަރާ އެކަން އެ ކުރަނީ ކވޮިޑު ކޮންޓްރޯލް ކުރަންތޯ އަޅުގަނޑު ހަމަ އެ ބޭފުޅާއާ ސވުާލުކޮށްލަން ބޭނުން. 

 އިނގޭތޯ. ޝުކުރިއްޔާ  

 

  ރިޔާސަތުން ވާހަކަދެއްކެވުން:

މެންބަރުން އިޢުތިރާޟު ނުކުރާ ކަމަށް  )ވަގުތުކޮޅަކަށްފަހު( އއިޒްަތްތެރި  މެންބަރު.  އާދެ! ޝުކުރިއްޔާ އިއްޒަތްތެރި 

ވަންޏާ އަޅުގަނޑު ހުށަހެޅި ތާއީދު ލިބިފައި މި އޮތް ގޮތަށް މިކަން ކުރުމަށް ޓަކައި އަޅުގަނޑު އިދާރީ ބޭފުޅުންނާ 

ރެވޭނެ ގޮތެއް އިތުރަށް ޔަޤީންކޮށްލާފައި ތި ބޭފުޅުންނަން އަދި ދަންނަވާފައި އެއްކޮށް މަޝވްަރާކޮށްލާފައި، އެކަން ކު

ވަގުތަށް.   މި  ދޫކޮށްލާނީ  އަޅުގަނޑު  އައިޓަމް  އެ  އެޖެންޑާގެ  އެހެނވްީމާ،  އިނގޭތޯ.  ހަމަޖައްސާނަން  އެކަން 

އަޅުގަ ދވުަހު  ކުރީ  މިއޮތީ،  ހިމެނިފައި  ދެން  އެޖެންޑާގައި  އާދެ!  ގެންދަން  )ވަގުތުކޮޅަކަށްފަހު(  ކުރއިަށް  ނޑުމެން 

ގައި މއިަދު    2.1ވާހަކަ ދެކވެުނު ސިޓީތަކާ ގުޅޭގޮތުން، ވަގުތު ނުލިބިގެން ކުރއިަށް ނުގެންދެވިފައި އޮތް އެޖެންޑާގައި  

މެދުފަންތީގެ  ކުދި  ފޯރުކޮށްދެމުންދާ  ޚިދުމަތް  ޓވީީގެ  ކޭބަލް  ދވިެހިރއާްޖޭގައި  މިއޮތީ  އޭގައި  ކަންތައް.  އޮތް 

ގުޅޭގޮތުން ހުރި ވިޔަފާރިތަކުގެ ކޭބަލް ޓީވީގެ ޚިދުމަތް ދިނުމުގެ ސިނާޢަތާ   ހައިސިއްޔަތުން މވިަގުތު ދވިެހިރާއްޖޭގެ 

ފޯރުކޮށްދޭ  ޚިދުމަތް  ޓީވީގެ  ކޭބަލް  ކަންކޮޅުތަކުގައި  އެކި  ރއާްޖޭގެ  މުޅި  މވިަގުތު  ބަޔާންކޮށް،  ކަންބޮޑވުުންތައް 

ކުރެ  އެޖެންޑާ  ގެންދަން  ކުރިއަށް  ގުޅިގެން  ދެން،  ފަރާތްތަކާ  ވާހަކަ.  ނިންމުމުގެ  ގޮތެއް  ސިޓީއަށް  އޮތް  ވިފައި 

އިއްޒަތްތެރި   ދާއިރާގެ  މެދު  މާފަންނު  ނިންމާލވެުނީ  ވަގުތުނެތިގެން  އެދިފައި  ފުރުޞަތަކަށް  ދވުަހު  އެ  އަޅުގަނޑު 

 ރި މެންބަރު. ވާހކަަކޮޅާ ހިސާބުން. އެހެނވްީމަ، ފުރުޞަތު އަރުވާނަން މާފަންނު މެދު ދާއިރާގެ އިއްޒަތްތެ މެންބަރުގެ

 

  ވާހަކަދއެްކެވުން:  މާފަންނު މެދު ދާއިރާގެ އިއޒްަތްތެރި މެންބަރު މުޙއަްމަދު ރޝަީދު

ޝުކުރިއްޔާ މުޤއަްރިރު. އާދެ! މީގައި މި ހިމެނޭ ސިނާޢަތުގެ ވާދވަެރިކަން ގއެްލި އެއް ކުންފުންޏއެްގެ ބާރުގެ ދަށަށް 

ކޭބަލް ޓީވީގެ މއަްސަލައިގެ ޚިދުމަތް ފޯރުކޮށްދޭ ކުދި މެދުފަންތީގެ މުޅި ސިނާޢަތް ދއިުމުގެ ބިރު. މި ފާހަގަކޮށްފައި  

އަޅުގަނޑު   ފަރާތުން  ފޯރުކޮށދްޭ  ޚިދުމަތް  ޓީވީ  ކޭބަލް  އަތޮޅުތަކުގެ  ޚއާްސަކޮށް  ގެއްލުންވާތީވެ،  ވިޔަފާރިތަކަށް 

ޒް ކޮށްގެން. މިހާރު ރއާްޖޭގެ  ގަބޫލުކުރާގޮތުގައި މި ދިމާވެގެން އުޅޭ މއަްސަލައަކީ ވިޔަފާރީގެ ވާދވަެރިކަން، މޮނިޕޮލއަި

ފޯނު ކުންފުނި، ރއާްޖޭގެ ފޯނުގެ ޚިދުމަތް ފޯރުކޮށްދޭން އިން ކުންފުނި ބޮޑވުެގެން ގޮސް މިހާރު އޭގެ ހއިްސާ އެއީ  

ބޭރުގެ މެޖޯރިޓީ ހއިްސާ. އޮތްއިރުގައި ރއާްޖޭގެ ކުދިކުދި ވިޔަފާރިތަކަށް ވަދެ ނެޓވްޯރކް އަޅއަިދިނުމާއި، މި ހުރިހާ  

އޮވޭ  ކަމެއް ކު އެބަ  ހުށަހަޅާ ސޮއިކޮށްފައި  މި  އެކި އަތޮޅުތަކުން  ފާހަގަކުރެވޭ  އަޅުގަނޑަށް  ފަރާތއެް.    100ރާއިރު 

އަޅުގަނޑު މުޤއަްރިރުގެ ސަމާލުކަމަށް ގެނއަުމަށް ޓަކައި ވެސް ދަންނަވާލަން ބޭނުން. މީގެތެރޭގައި އެބަހުރި ބ.އަތޮޅު  

ން، ގއ އިން، ކަމަދއޫިން، ބ.އަތޮޅު ދޮންފަނުން، މާޅޮހުން،  ކުޑަރިކިލުން ބޭފުޅއެް، ގއ އިން، މިގޮތަށް ހދ އި

ފޮނވުާފަ.   މއިޮތީ  ހދ.ކުޅުދުއްފުށިން  މިއޮތީ،  ވެރިފަރާތުން  ޚިދުމަތްދޭ  މި  ރަށަކުން  ކޮންމެ  މއިިން  ގޮސް  މިހެން 

ހެންގޮސް  ދ.ދަނބިދޫން މއިޮތީ. ށ.ގއޮިދޫ، ހދ.ނެއްލއަިދޫ، ހދ.ކުރިނބީ، ހދ.ހިރިމަރަދޫ، ހއ.މުރައިދޫ، މުޅަދޫ އެ

ގދ.ވާދޫ މިހެން ގޮސް މި ކިޔާނެ ކަމެއް ނެތް. މީގެތެރޭގައި މއިޮތް ދަނީ މުޅި ޖުމުލަ އެބަ އުޅޭ އެކި އަތޮޅުތަކުން 

މަޖިލީހއެް.    100 ތިބޭ  ޚިދުމަތުގައި  ޖެހޭނީ ދވިެހި ރައްޔިތުންގެ  މިއޮތީ. ދެން، އަޅުގަނޑުމެން  ހުށަހަޅާފައި  ފަރާތް 

އަޅު ގަބޫލު،  ތެރެއަށް  އަޅުގަނޑުމެންނަށް  ސިނާޢަތުގެ  މި  މއިޮތް  ފާހަގަކޮށްފައި  މި  މީގައި  ގަބޫލުކުރެވޭ  ގަނޑަށް 

ދޭން   މެދވުެރިކޮށް  އިންޓަރނެޓް  ޚިދުމަތް  ޓވީީގެ  ކޭބަލް  ވަދެ  )ދިރާގު(  ލިމިޓެޑް  ޕްރއަިވެޓް  ގުޅުން  ދވިެހިރއާްޖޭގެ 

ގޮސްފަ  އެނގިގެން  ބެލިބލެމުުން  މިހާތނަަށް  އަޅުގަނޑުމެން  މިގޮތުން  ޗެނަލް ފެށުން.  ޓީވީ  ދިރާގު  އިވަނީ 

އަމއިްލަ  ކުންފުނީގެ  އެ  ބޭނުންކޮށްގެން،  މވުއަޒްަފުން  ކުންފުނީގެ  އެ  ސީދާ  އުސޫލަކީ  ގެންގުޅޭ  ފޯރުކޮށްދިނުމުގައި 

މޯބައިލް   އިންޓަރނެޓާއި  ބްރޯޑްބޭންޑު  ފޯރުކޮށްދޭ  ކުންފުނިން  އެ  މެދވުެރިކޮށް  އިންފްރަރސްޓްރަކްޗަރއެއް 

ޚިދުމަތް   ދޫކުރުމެވެ.  އިންޓަރނެޓުގެ  ޗެނަލްތައް  ޓީވީ  މެދވުެރިކޮށް  އިންޓަރނެޓް  ބަނޑްލްކޮށްގެން  އެއްކޮށްލއަިގެން 

ފާސްޓވްުން،  މީގައި  އެއްގޮތަކީ  ދެން،  އަތޮޅުތަކުގެ.  މިއޮތީ  އަރައިގަނވެިފައި  ވިޔަފާރިތަކަކަށް  ކުދި  މއިޮތީ  މިހާރު 

އަޅުގަނޑުމެ ކަސްޓަމަރުންގެ،  އެހެނވްިޔަސް  އވަަސވްުން.  ކިހިނެއްތޯ. ޚިދުމަތް  ކަސްޓަމަރުން  ޖެހެނީ  ބަލަން  ން 

ވިޔަފާރިއެއް   މީގައި  އެކަމަކު  ވެއްޖެއްޔާ.  ބާރު  ސްޕީޑް  ވެސް  ޤައުމަކުން  ބޭރު  ދުނިޔެއިން  އުފވާާނެ  ކަސްޓަމަރުން 

އަޅުގަނޑުމެން  ވަރަކަށް  ކޮންމވެެސް  މައްސަލަ  މި  އެދެން  އަޅުގަނޑު  ގެއްލުނވްާތީވެ  ފަރާތްތަކަށް  ކުރަމުންދާ 

ސާކުރަން. އަދި އިދާރީ، މިކަމުގައި މަޖިލީހުގެ އިދާރާގެ އިތުރު، މި ކޮމިޓީގެ އިދާރީ މވުައްޒަފުން މި ފަރާތތްަކާ ދިރާ

ގުޅައިގެން މި އިތުރަށް މީގައި އަޅުގަނޑުމެން، މިސާލަކަށް ސްޕީޑު ބާރވުީމަ ދެން އެއީ އެޑްވާންޓއެްޖެއް ދޯ. މުޅި  

އިޤުތިޞާދު، ވިޔަފާރިއަށް،  ފާހަގަކޮށްފައި    ދވިެހިރއާްޖޭގެ  ސިޓީގައި  މިހާރު  ނުރައްކާ.  ބުރޫއެރުމުގެ  މަސްލަޙަތަށް 

ހއިްސާ  މެޖޯރިޓީ  ކުންފުންޏަކުން  އޮންނަ  ހއިްސާ  މއަިނޯރިޓީ  ސަރުކާރުގެ  ދިރާގު  ދަންނވަަމެވެ.  އަދި  މިއޮތް، 

ގާނޫނީގޮތުން ކުންފުންޏއެވްީއިރު،  އޮންނަ  ކޮންޓްރޯލް  ކުންފުންޏެއް  އޮންނަ  ބޭރުގެ  އެބަ ރއާްޖއެިން  އަޅުގަނޑުމެން   

ބަލަންޖެހޭ މި ވިޔަފާރިތައް ހުއްދަތޯ. ފޮރިން އިންވެސްޓްމަންޓެއް ހެދޔިަސް، ފޮރިން އިންވެސްޓްމަންޓު ވެސް ބޯކޮށާ 

ތަންތަނެއް ނުހުޅވުޭނެ. ގެއެއްގައި ޓީވީ ދޫކުރާ ޚިދުމަތެއް ދުލއެްނުކުރވެޭނެ. ރޭޑިޔޯ ފުރިކުއެންސީ އެއްޗިހިތައް ވެސް  

އއެްނަގައިގެން. އަންލިމިޓޑެްކޮށް މިހާރު ހުރިހާ ކަމެއް މި ކުރަނީ. އެހެންވީމާ، އަޅުގަނޑުމެން މީގައި  އެ ވަކި ހއުްދަ 

ދިރާގަށް   ނަމވަެސް،  ލިޔެގެން  ސިޓީ  ދިރާގަށް  ކމައެްތޯ،  ކުރާ  ދިރާގުން  ކޮންގޮތަކަށް  މިއީ  ސާފުކުރަންޖެހޭ 

މާ، ވިޔަފާރި ވާދަވެރިކަމުގެ ގާނޫނުގައި އެ ތަޢާރުޟުވާ  ހުށަހަޅއަިގެން މިކަހަލަ ޝަކުވާތަކެއް އެބަ ހުއްޓޭ. އެހެންވީ 

މއާްދއާެއް އޮތްތޯ ބަލާފއަި، އެ މއާްދއާަކަށް އަދި ފޮރިން އިންވެސްޓްމަންޓުގެ އުސޫލުތަކާ ޚިލާފވުާނަމަ އެ ޚިލާފވުަނީ 

ފުކުރީމަ އަޅުގަނޑުމެން،  ކޮންކޮން މއާްދާތަކއެްތޯ އިދާރީމޒޭުން އަޅުގަނޑުމެންނަށް ބައްލަވާލަދެއްވާފއަި، މަޢުލޫމާތު ސާ

ވަގުތުކޮޅަކަށްފަހު( އާދެ!  ؟ )ކިތައް ވަނަ ސަފުހާ؟ މީގައި އޮންނާނެތޯ؟ ކޮބއަިތޯ އެބައޮތްތޯ އެ މަޢުލޫމާތު. ސާފުކޮށްފަ

ޚިދުމަތް  ޓީވީ  ކޭބަލް  ދރިާގު  މއިޮތީ  މަޢުލޫމާތު  ފޯރުކޮށްދިން  ފޯރުކޮށްދއެްވައިފި.  އިދާރީމޒޭުން  ދއެވްއަިފި.  މިހާރު 

ހުށަހަޅާ  ފޯރުކޮށް ގުޅިގެން  ފޯރުކޮށްދިނުމާ  ޚިދުމަތް  ޓީވީ  ކޭބަލް  ގުޅޭގޮތުން  ދަތިތަކާ  ދިމާވާ  ދެމުންގެންދާތީ 

ޚިލާޔާއި   މި  ދެން  އަޅުގަނޑު  ބެކްގްރއަުންޑް.  ޚިޔާލާއި  މިނިސްޓްރީގެ  އިކޮނޮމިކް  އޮފް  މިނިސްޓްރީ  މއަްސަލއަާމެދު 

 އވްުން. ބެކްގްރައުންޑް އިދާރީމޒޭުން އަޅުގަނޑުމެންނަށް ކިޔާލަދެ 

 

  ރިޔާސަތުން ވާހަކަދެއްކެވުން:

ބޭނުންވި  އެ  ސާފުކޮށްލަން  މެންބަރަށް  އިއޒްަތްތެރި  ދާއިރގާެ  މެދު  މާފަންނު  އަރުވާނަން  ފުރުޞަތު  އަޅުގަނޑު 

 މަޢުލޫމާތު އިދާރީމޒޭުގެ ހިއްސާކޮށްލަދއެވްަން.  

  ވުން: އިދާރީމޒޭުން އިއްވެ 

ޓވީީގެ   ބޭކަލް  ދިރާގުން  ޚިދުމަތް ބެކްގްރައުންޑު،  މި  ރަށްރަށުގައި  ބައެއް  ގުޅިގެން  ފެށުމާ  ފޯރުކޮށްދޭން  ޚިދުމަތް 

ދެމުންދާ ކުންފުނިތަކުން ކަންބޑޮވުުން ފާޅުކޮށް، މިނިސްޓްރީ އޮފް އިކޮނޮމިކް ޑިވެލޮޕްމަންޓަށް ހުށަހަޅއުވްާފައިވާކަން  

މައްސަލަތައް   ގުޅޭ  ޚިދުމަތާ  ޓީވީގެ  ކޭބަލް  މިނިސްޓްރީއަށް  ގުޅިގެން،  ފާހަގަކުރަމެވެ.  ހުށަހަޅަމުންގެންދއިުމާ 

މޯލްޑވިްސް ބްރޯޑްކާސްޓިންގ ކޮމިޝަން އަދި ކޮމއިުނިކޭޝަން އޮތޯރިޓީން މަޢުލމޫާތު ވަނީ އޮޅުންފިލވުާފއަެވެ. ކޭބަލް 

ށް  ޓީވީ ޚިދުމަތްދޭ ކުންފުނިތަކުން ކަންބޮޑުވުންތައް ފާޅުކުރަމުން ދއިުމާ ގުޅިގެން، ކުދި އަދި މެދުފަންތީގެ ވިޔަފާރިތަކަ

ކޮށްފާނެ  ވަޒީފއާަށް  މީހުންގެ  އަދާކުރަމުންދާ  ވޒަީފާ  ކުންފުނިތަކުގައި  މިފަދަ  އަސަރުތަކާމެދުއާއި،  ކުރަމުންދާ 

ޓަކައި   ދެނެގަތުމަށް  ޑވިެލޮޕްމަންޓުން   2020އޮކްޓޫބަރު    15އަސަރުތަކެއް  އިކޮނޮމިކް  އޮފް  މިނޮސްޓްރީ  ގައި 

މި ބއާވްާފައވެެ.  ވަނީ  ބއަްދަލުވުމެއް  ކުންފުނިތަކުން ދިރާގއާެކު  މެދުފަންތީގެ  އަދި  ކުދި  ބއަްދަލވުުމުގައި   

ވަނީ   ބެހޭގޮތުން  ގޮތްތަކާ  ހޯދޭނެ  ޙައްލެއް  މިކަމަށް  މަޝވްަރާކޮށް،  ކަންކަމާމެދު  ފާޅުކުރަމުންދާ  ކަންބޮޑވުުންތައް 

ޚިދުމަ ޓީވީގެ  ކޭބަލް  ވަނީ،  ވިދާޅުވެފައި  ދިރާގުން  ބައްދަލވުުމުގައި  މި  އެހެން މަޝްވަރާކުރެވިފައެވެ.  ފޯރުކޮށްދޭ  ތް 

ޓީވީގެ  ކޭބަލް  ކަމަށއާި،  މަސައްކަތްކުރަމުންދާ  ކުންފުނިން  އެ  ފޯރުކޮށްދޭން  ޚިދުމަތް  މި  ގުޅިގެން  ކުންފުނިތަކާ 

އަޖމުަ  ޕްރޮގްރާމެއް  ޕަރޓްނަޝިޕް  ޓަކައި  މަސައްކަތްކުރުމަށް  ކުންފުނިތކަާއެކު  ފޯރުކޮށްދެމުނދްާ  ޚިދުމަތް 

ފާހަގަކޮ ވަނީ  ކުންފުނިތަކަށް ބަލަމުންދާކަން  އެހެން  ދއަްޗަކީ،  އެއް  ބޮޑު  އެންމެ  ދމިވާާ  ޕްރޮގްރާމަށް  މި  ށްފއަެވެ. 

ވަނީ   ދިރާގުން  ކަމަށް  އިންކޮމްޕެބިލިޓީ  ޓެކްނިކަލް  އޮތް  ދިނުމުގައި  ޚިދުމަތް  ޓވީީގެ  ކޭބަލް  ދެމުންދާ  ދިރާގުން 

ނެޓް ފައިބަރ  ދނިުމަށް  ޚިދުމަތް  ޓީވީ  ކޭބަލް  ދިރާގުން  އެހެން ފާހަގަކޮށްފައެވެ.  ނަމވަެސް  ބޭނުންކުރި  ވޯރކް 

ކޮމިޝަންގެ   ބްރޯޑްކާސްޓިންގ  ބަޔާންކޮށްފއަިވެއެވެ.  ދިރާގުން  ކަމަށް  ކޭބަލް  ބޭނުންކުރަމުނދްަނީ  ކުންފުނިތަކުން 

ރީ ރއާްޖއެަށް  މުޅި  ބަލާއިރު،  މަޢުލޫމާތަށް  ދޫކޮށްފއަވިަނީ  -ވެބްސައިޓުގައިވާ  ލައިސަންސް    5ބްރޯޑްކާސްޓްކުރުމުގެ 

ކުންފުންޏަކަށް ލައިސަންސް ދވެިފައިވެއެވެ. މި ވަގުތު    3ށެވެ. އަދި މުޅި ރއާްޖެއިން އިންޓަރނެޓް ދިނުމަށް  ފަރާތަކަ

ލިބިފއަވިަނީ   އެކއުެކީގައި  ހއުްދަ  ފޯރުކޮށްދިނުމުގެ  އިންޓަރނެޓް  ހއުްދައާއި  ރީބްރޯޑްކާސްޓުކުރުމުގެ  ރއާްޖއެަށް  މުޅި 

ޓެ ޚިދުމަތަކީ  ދެ  މި  ދިރާގަށެވެ.  ދެވޭ  ހަމއަެކަނި  އިންފްރަރސްޓްރަކްޗަރއަކުން  ނެޓްވޯރކް  އެއް  ގޮތުން  ކްނޮލޮޖީގެ 

ޚިދުމަތަކަށް ވާތީ، ދިރާގަށް މާކެޓުގައި ބާރވުެރި މަޤާމެއް އޮތްކަމަށް ދެކެމެވެ. އަދި މުސްތަޤުބަލުގައި މި ދާއިރާގައި 

މއަް ފާހަގަކުރަމވެެ.  އެބައޮތްކަން  ފުރުޞަތު  ވުމުގެ  މޮނޮޕޮލީއަކަށް  ކުންފުނިން  މިނިސްޓްރީގެ  މި  ގުޅޭގޮތުން  ސަލައާ 

ވިސްނުމާއި ހުށަހަޅާ ހުށަހެޅުންތައް: ވާދަވެރި އަދި ފައިދާވާ މާކެޓެއް އޮތުމަކީ އެންމެ ފަހުގެ ޓެކްނޮލޮޖީ ރއާްޖޭގައި  

  ބޭނުންކުރެވި ޚިދުމަތްތަކުގެ ފެނވްަރު ރަނގަޅުކުރުމަކީ އެންމެ ރަނގަޅު ގޮތްކަމުގައި ދެކެމެވެ. އެހެންނަމވަެސް، އޭގެ 

ސަބަބުން ބާޒާރުގައި ވާދަވެރިކަން ގއެްލޭ ގޮތެއް މެދުވެރިވިޔަ ދވެިގެންނވުާނެއެވެ. މުޅި ގއަުމަށް ޚިދުމަތް ދިނމުށަް  

ކަމަށް  މުހިންމު  އެކުލަވާލުން  ސިޔާސަތެއް  ޤއަުމީ  ގއާިމުކުރުމަށް  ބާޒާރެއް  ވާދވަެރި  ދޫކުރުމުގައި  ލައިސަންސް 

ގު  ލައިސަންސާ  ސިޔާސަތުގައި  މި  ކުރިއަށްގެންދއިުން.  ދެކެމެވެ.  މަޝްވަރާކުރވެިގެން  ދއާިރާތަކާ  އެކި  ޅުންހުރި 

ކުރާނެ   ވޒަީފާތަކަށް  ވިސްނުން،  އަސަރަށް  ކުރާނެ  ބޒާާރަށް  މުޅި  ބަލއަި،  ދާއިރާތަކަށް  އެހެން  ގުޅޭ  ލައިސަންސާ 

ވިޔަފާރއިަށް ކުރާނެ އަސަރަށް ވިސްނުން، ކުދި ވިޔަފާރިތަކަށް ތއަްޔާ ވަގުތެއް  އަސަރަށް ވިސްނުން، ކުދި  ރުވުމަށް 

ޝަރުތުކުރުމަށް   މަގުފަހިކޮށްދިނުމަށް  އެ  އޮވެ  މަގެއް  ވެވޭނެ  ޕާޓްނަރ  ވިޔަފާރިތަކަށް  ކުދި  ވިސްނުން،  ދިނުމަށް 

ވިސްނުން. މިހާރު ޓެކްނޮލޮޖީގެ ސަބަބުން ރީބްރޑޯްކާސްޓްކުރުމާއި އިންޓަރނެޓުގެ ޚިދުމަތްދިނުމުގެ ލައިސަންސް ވަނީ  

. އެހެންކަމުން، އެއީ ދެ ކަމެއް ކަމަށް ބަލއަިގެން ލައިސަންސް ދޫކުރުމަކީ ރަނގަޅު ކަމެއް  ގުޅިފައި ކަމަށް ދެކެމވެެ

ކަމަށް ނުފެނއެެވެ. އަދި އިސްވެ ދެންނވެުނު ޤއަުމީ ސިޔާސަތުގެ ތެރއެިން އެކި ފަރާތްތަކުގެ ވިސްނުން ހިމަނއަި، 

ވަގު މި  ކުރިއަށްގެންދިއުން.  ގޮތަކަށް  ބޮޑު  ފއަިދާ  އެންމެ  އިންޓަރނެޓާއި  ޤއަުމަށް  ފެންވަރުގައި  ޤއަުމީ  ތު 

އެއްހަމއަެއްގައި ވާދަކުރުމަށް  ރީބްރޯޑްކާސްޓްކުރުމުގެ ލައިސަންސް ދޫކުރވެިފައވިަނީ އެންމެ ފަރާތަކަށް ކަމަށް ވާތީ، 

 ޓަކައި އެހެން ފަރާތްތަކަށް ވެސް އެ ފުރުޞަތު ހުޅުވާލުން.  

 

  ވާހަކަދއެްކެވުން: ރާހީމް ރޝަީދު މާފަންނު މެދު ދާއިރާގެ އިއޒްަތްތެރި މެންބަރު އިބް

ނުހަދާ،  މއާްދއާެއް  ބުނާ  ގާނޫނުގައި  އޮތޯރިޓީގެ  ކޮމިއުނިކޭޝަން  އަޅުގަނޑުމެން  ފަހުން  ދާދި  ގުޅިގެން  މިކަމާ 

އެންމެ  އޮތޯރިޓީގެ  ކޮމިއުނިކޭޝަން  އެއީ  ދިމވާެފަ.  މިއޮތީ  މައްސަލަ  މި  މއަްސަލާގައި  ނުބަލަހއަްޓާ  ރެގއިުލޭޓުކޮށް 

އިތުބާރުނެތްކަމުގެ އިސްތިޢުފާދއެވްި،  އެ  އެ  ފަހުން  ވަކިކުރެއްވި  ބަލއަިނުގަތް  ރައްޔިތުން  ވަކިކުރި،  ނަގައި  ވޯޓު   

ޝަކުވާކުރިފަހުން  ކަނތްައްތައް  މި  އަޅުގަނޑުމެން  އެއީ  ފެންނަނީ.  އަޅުގަނޑުމެންނަށް  މީގައި  އިހުމާލު  ވަޒީރުގެ 

އަޅުގަނޑު މެންނަށް ހިއްސާކުރީމަ ގަވާއިދެއް ހއަްދަވާފައި އޮތީ. ދެން، އަޅުގަނޑު އެދެން އިދާރީމޒޭުން އެ ގަވއާިދު 

ފްރިކުއެންސީ  ދިމާވީ  މި  މއަްސަލައަކަށް  ބޮޑު  އެންމެ  މީގައި  މިހާރު  ދވެެން.  ކުރިއަށް  އަޅުގަނޑުމެންނަށް 

ސައިކަލް   ބޭފުޅުން  ބައެއް  ފާހަގަކުރެވޭ  މިހާރު  އަޅުގަނޑަށް  ބައެއްފަހަރު  އޮތީ.  ހުސްކޮށްފައި  ސްޕެކްޓްރަމް 

ސް އެ ފްރިކުއެންސީ އޭގެ ސިގުނަލް ނުލިބި އެބަ އިނދޭ ރަތވްެފަ. ތަންކޮޅަކަށް  އިސްޓާޓްކުރަން ގޮއްސަ ޖެއްސީމަ ވެ

އެހެނވްީ.  ހަމަ  ވެސް  ކައިރީގައި  އާސަހަރާ  ފަހުން  ދާދި  ސްޓާޓުވޭ.  އެބަ  ނއެްޓުނީމަ  ބޫސްޓްތަކުން  ޖއަްސާލީމަ 

ޚާއްޞަކޮށް ގޮސް  އެހެން  ސްޕެކްޓަރަމްއާއި  ފްރިކއުެންސީ  ރއާްޖޭގައި  މިއީ  ރީ  އެހެނވްީމާ،  -ބްރޑޯްކާސްޓް، 

ބްރޯޑްކާސްޓުކުރުމުގައި ޓީވީން ކޭބަލް ޓީވީ ނވުަތަ ފައިބަރ އޮޕްޓިކް އޮތީމަ، ދިރާގު އެބަ ބުނޭ ތިމަންނމަެން އަތުގައި  

  އޮތީ ފައިބަރ އޮޕްޓިކޭ. އެކަމަކު މީހުން އެހެން ބއަެއްގެ އަތުގައި އޮތީ ކޭބަލެކޭ. އެހެންވެސް އެބަ ބުނޭ. އެހެނވްީމާ،

ފާސްޓްވާނެއޭ. އެކަމަކު އެ އިންފްރާސްޓްރަކްޗަރއަކީ، ކޭބަލްއަކީ ސަރުކާރުގެ އެއްޗަކަށވްާންޖެހޭ. އެއީ    ތިމަންނަމެން

ބޭނުން  ފޯރވުުމއާި،  ނުފޫޒު  މޑީިއާތަކަށް  ދއަުލަތުގެ  ދއެްކުމާއި،  ޓީ.ވީ  އޭނއަަށް  ސަބަބުން  އޮތުމުގެ  ކޭބަލެއް  އެ 

ބއަެއްގެ ބޭރު  މިހެންގޮސް  ޓީ.ވީއަކީ  އެއްޗެއް ސެންސަރުކުރުމާއި،  ދވިެހިރއާްޖޭގެ  ނުވާނެ.  ދެވިގެން  މއަްޗަށް  އަތް   

އެ  ފޯރުވާ  ނުފޫޒު  ކަންކަމަށް  ސިޔާސީ  އާންމުންގެ  ތަނއެްގއަި،  ހުރިހާ  ބޭނުމިއްޔާ  ދިރާގުން  މިހާރު  ރޭޑިޔޯ.  އެއީ 

ކުންފުން އޮންނަ  ނއެްޓިފައި  ބާރުން  ދއަލުަތުގެ  ދވިެހި  މި  އެހެނވްީމާ،  ކުރވެޭނެ.  ވެސް  އަތަށް ކަންތައްތައް  ޏއެްގެ 

ދުނިޔޭގެ އެއްވެސް ޤއަުމެއްގައި ނޯންނާނެ އެގޮތަކަށް ދީފައެއް އެބާރެއް. އެހެނވްީމާ، އިކޮނޮމިކް މިނިސްޓްރީން މީގައި  

ކޮމއިުނިކޭޝަން   ރެގއިުލޭޓުކުރަން،  މީގައި  އަދވިެސް  ހަމަ  އެދެން  އަޅުގަނޑު  ފާހަގަކޮށްފަ.  ރަނގަޅުކަން  މިހިރީ 

ގވައާިދުތައް މި  މިމއަްސަލަ   އޮތޯރިޓީ  ޢަމަލުކޮށްފިއްޔާ  ޢަމަލުކުރުމަށް.  އއެްގޮތަށް  ގވައާިދާ  އެ  ހުރިތޯ،  ހަދާފައި 

ފަރާތްތަކުން،  ދޭ  ޚިދުމަތް  ޓީ.ވީ  މިސާލަކަށް  ފާހަގަކުރެވޭ  އެބަ  އަޅުގަނޑުމެންނަށް  މިހާރު  އެއީ  ޙައްލުވެގެންދާނެ. 

ޗެނަލަކަށް   ފްރީ  ޗެނަލްއަކީ  ޕީ.އެސް.އެމްގެ  ޓީ.ވީއަކީ،  ދޭ ޕަބްލިކް  ޚިދުމަތް  ޓީ.ވީ  ކޭބަލް  އެކަމަކު  ވާންޖެހޭނެ. 

ފަރާތްތަކުން އެ ކަނޑާލާއިރުގައި އވެެސް ކަނޑާލާ އެބަ. ދއަުލަތުގެ މީޑިޔާ އެއީ ޝަރުތުކޮށްފައި ފުރަތަމަ ޚިދމުތަް  

ނުވަތަ    ވެސް އިންނަނީ. އެއީ އެ ޗެނަލް ކަނޑައެއް ނުލވެޭނެއޭ. އެ ޕަބްލިކް ޓީވީ ކަނޑައެއް ނުލެވޭނެ. ޕީ.އެސް.އެމް

ޓީ.ވޯ މޯލްޑިވްސްގެ، ހުރިހާ ޗެނަލް ކަނޑާ އެ ޗެނަލް ފޯރުކޮށްދޭންޖެހޭނެ. އެއީ ދުނިޔޭގެ އެހެން ތަންތާގައި ވެސް  

އޮންނަ ގޮތް. އެހެނވްީ، އަޅުގަނޑު، އަޅުގަނޑަށް ކުރއިަށް ގެންދވެެން އޮތީ މި ގވައާިދު ހއަްދވަާފައި، ގެޒެޓުކޮށްފައި  

އިސްތިޢުފާދެއްވި ގަވއާިދު  ހަދަން އޮތް  ގަވާއިދު  އޭ.ޖއީަށް  މިހާރު  ފާހަގަކޮށްފައިއިން  ވަކިކުރިއިރުގައި  ނުވަތަ  އިރު 

ގވައާިދެއް. އެހެނވްީމާ، ދެން އެ    2015ފޮނވުާފއަޭވީ ކޮމއިުނިކޭޝަން އޮތޯރިޓީން. އެއީ   އިން ފެށިގެން ހަދަންޖެހޭ 

 ން އޮތީ އަޅުގަނޑަށް. ގަވާއިދު އަޅުގަނޑުމެންނާ ހިއްސާކޮށްދީ. އޭރަށް މީގެއިން ކުރއިަށް ދވެެ

 

 )އޮފް ދަ ރކެޯޑުގައި މެންބަރުން މަޝްވަރާކުރެއްވުން( 

 

 ރިޔާސަތުން ވާހަކަދެއްކެވުން:

މި   ނިންމުމުގއަި،  މައްސަލަ  މި  އަޅުގަނޑުމެން  ހިތުން  އަޅުގަނޑު  ދެން،  މެންބަރު.  އިއްޒަތްތެރި  ޝުކުރިއްޔާ 

އިތުރަށް މަޢުލޫމާތުތައް  ބޭނުންވާ  ޖަވާބުދޭން  އެމް.ޕީ  ސިޓއީަށް  ބއަެއް  އިތުރަށް  މަޢުލޫމާތު  ކަމަށް،  ހދޯަންޖެހޭ   

މެންބަރުން  އިއްޒަތްތެރި  އަޅުގަނޑު  އެހެނވްީމާ،  އިނގޭތޯ.  ފާހަގވަަނީ  މި  އަޅުގަނޑަށް  ކަމަށް  ބޭނުންވާ  ސާފވުާން 

އެއްކޮށް  މަޢުލޫމާތުތއަް  ހޯދަންހުރި  ތެރެއިން  ކަންތައްތަކުގެ  ފާހަގަކުރެއްވި  އެ  ރެކޯޑްގައި  ދަ  ކޮމިޓީގެ  އޮފް  މި   

ވަޓްސްއަޕް ގްރޫޕްއަށް ހިއްސާކޮށްދޭން އަޅުގަނޑު އެދޭނަން އިނގޭތޯ. އެދިފައި، އޭގެ ފަހުގައި މިއާ ދޭތެރޭގައި ގޮތެއް  

ކަމެއް ނނިްމާލވެުނީ ކަމަށް ބަލއަި، މއިަދުގެ ކޮމިޓީ ބއަްދަލވުުން   ނިންމާނީ. ދނެް، މއިަދު އެޖނެްޑާގައިހުރި ހުރިހާ 

 ބޮޑަށް ޝުކުރއިްޔާ. ނިންމާލާނަން. ވަރަށް

 

_______________ 


